
2 KORINTI .
Poruva Korintiginaahuani

nraakiaraa qara vara kyora
Poruva kuaa ihi vara kyero Masentoniani
variqaro qaigaa Korintiginaahuani qara vara ky-
ora. Poruva gara mwaaqi Kotiva mwia nron-
raqama kyovaro lesusi Karaisira kyaiqa varo

okyarara mwi mwatanaahua timwa nyunra.

1 Nte Poruva. Kotiva tihana nte nronraqama
vina Iesusi Karaisira mwakyaakya timwa nyi
varuvama varina. Tiretana tiri tigata Timotikya
nkyiara Kotira nraakye qora Korintiqi variahua-
vata ekyaa Kotira nraakye qora Akaiaani vari-
ahuanivatama qara mwaa vara kye.

2 Tiri tigova Kotivavata tiri vunyaa vaisivanto
Iesusi Karaisivavata nkyi kyugema nyatairaro
nkyi mwutukyagqitairo kyuqe hiro gihaakya hi-
rata variata.

Poruva Kotirara kyuqeve timwa Kkyero
qamwata mwatora

3 Nrivaqe Kotirara kyuqeve timwa kye
gamwata mwataara. Mwiva mwanriqavanto
variqaro tiri vunyaa vaisi Iesusi Karaisira mwia
qovama variro. Kotiva tiri tiqova variharo
ekyaa tiriara po kye ti okyaravavata, mwutukya
gihaakya hi okyararavata, mwiaqaatairo qovara
hi varira.

4 Tire mpo muaanra mpo muaanra vare
variqata atura nti varuraro Kotiva tiri mwutukya

gihaakyama timwa te varira. Kotiva tiri mwu-
tukya qihaakyama timwa te varirara tita, tire
taqaarata nraakye qoravanto mpo muaanra mpo
muaanra vare varivaqge tire Kotiva tiri mwu-
tukya gihaakyama timwa taintema kye tirevata

mwi nraakye qorahua mwutukya qihaakyama
nyataara.

> Karaisiva nriqa vi inraikyara varagiro vihata
tire mwiavata taaqau vi variqata nriqa vi in-
raikyara varaqi vunanra. Mwia mwutukya qi-
haakyama mwataintema kyero Kotiva tiri mwu-
tukyavata gqihaakyama timwa taananro.

6 Hia tire quminavauma nriqa vi inraikyara
vare varita. Kotiva nkyi mwutukya gihaakyama
nyatero nkyi sitaarive titama, tire nriga vi in-
raikyara vare varita. Tire nriqa vi inraikyara
vare varuraro Kotiva tiri mwutukya qihaakyama
timwa tairara tita, mwiaqaatai tire gioma nkyi
mwutukyavata qihaakyama nyateta tiqata, Tire-
vata nkyi nraantante nriqga viinraikyara varauro.
Nkye kepukyaqama kyeta variate, giananra.

7 Nkye tiri nraantante nriga vi inraikyara
varadi vivera, Kotiva tiri mwutukya qihaakyama
timwa taintema kyero nkyi mwutukyavata
gihaakyama nyataananro. Tire mwianra
rieqatama nkyiara tigata, Nkye hia qoriri
hiraitita, kepukyaqama kye variqi quate, tita.

8 Tiri tiqata vakyaa tuaavo, tire haaru Esiaani
nrohigata muaanra varaavananra, mwi quara
nkye hia ntapihi kyevora. Mwi muaanrava nron-
raqama kye tiriqaa vahuvata tire tigata, Po hia
gio muaanra mwia vare qati quananrave. Tire
qutu quananrave, giavananra.

9 Mwi entara tire tiqata, Po, tire qgati vari-
ara entava taiqa viharo qutu quara entavama
nri ntaiho, qiavananra. Tire mwitaa timwa
kye tire tetavanto teta kyaahaqa hiara aanrava
hia vahuvata mwiaqaatai tire Kotiva qutu qua
nraakye qgorahua qati vara sivuma kye variva,
mwiva nraahu tiri kyaahaqa hiananrove timwa

kye, mwianra nraahu nronragqama kye riemwagqi
quavananra.

10 Tire mwi entara qutu virera uti variavararo
Kotiva tiri vaitutuma kyovata tire qati varia-

vananra. Kotiva mwi entara tiri vaitutu huntema
kyero nraakiaravata Kotiva tiri vaitutuma timwa

taananro. Tire mwiaqaa kepukya vu nraato
vateta tigata, Kotiva tirl qaiqaavata qaiqaavata
vaitutumagiro quananrove, turo.

11 Nkyevata tiriara rieqata Kotirara aakyara
tivaro tiri kyaahaqa hiari. Nraakye qora airi-
vanto tiriara rieqata Kotirara aakyara tivera,
Kotiva tiri kyugema timwa tero kyaahaqa hi-
rata mwiaqgaatai nraakye qora airivanto Kotirara
kyuqgeve tivara.

Poruva hia Korintini vurara ntapihi kyero
timwa nyunra

12 Tire nraakye qora utaqaa nrohi varuraro hia
tiri toqaamwu rihata tire kyugema kye mwihua
utagaa nrohi varunanranra tita, tire mwianra
qamwateqa kyuqge huroma tita. Tire nraakye
qora sugaa nrohirera hia tire mwatanyaa qua
okyara riaraiti, tire Kotiva tiri kyugema timwa
taaninranra rieqata Kotira kyaiqa nraahu varaqi
viqata avuqavuma kye nrohi varunanra. Tire
mpo nraakye qora suqaavata, nkyi sugaavata,

nrohiqata mwitaamagi vita mpoqiavata mwitaa-
magi vunanra.

13-14 Tire nkyini qara ntiqata hia mpo quaqaa
ntumwa kye mwi quara okyara ugeta taunanra.
Nkye ntapihi kye rie quara nraahu tire nkyini
gara ntumwa taunanra. NKye mwaa entara
hiama tiri ntapihi kye taqe variavo. Nraakiara
nkye tiri okyara ntapihi kye taqaivera, nte qiove
gianinra. Nkye tiri okyara ntapihi kye tageta
variqi vita nraakiara tiri vunyaa vaisivanto Iesu-
siva tumuani entaraqaa nkye tiri qgamwata timwa
taivaqe tire nkyita qamwata nyataananra.

15-16 Tauraa nte nkyiara gioma ni gamwata
matevarave timwa Kkyeqana nte nkyi taqar-
era uti varigana mwataa giavarama: Kyai nte
Masentoniani vigana nkyi tagena qaiqaa mwi-
saina uro ntante nrigana qaiqaavata nkyi uro
taqaarita nkye taara nani ni tagaivagena nte
nkyi kyugema nyataarita nkye uro ni nikyaivage
Iutiaani quankye, giavara.

17Mwitaa timwa kye nkyi uro tagqaankye timwa
kyenavata hia uro nkyi taqaavara. Tauraa nte
nkyi tagaankye qiavara nte mwi quara unra qi-
avarave iho? Mwatanyaa vaisivanto mwatanyaa
qua okyara rieqaro taara qua tintema Kkyenave
nte eo mwitaa hirerave, hia mwitaa hirerave,
tigana varuvave iho? Nkye mwitaamave nianra
riaavo?

18 Nte Kotira qutaa okyarara rieqanama ntena
kyauqu nrigiqaa vatena tiqana, Hia tire nkyi
unra tiqata taara qua tigata, Eo mwitaa hirerave.

Hia mwitaa hirerave, turahua nkyi timwa nyi
varunanra.

19 Sairaasivavata, Timotivavata, ntevata, tiren-
ramwu nkyi utaqaa variqata Iesusi Karaisira qua
nkyi timwa nyiavananra. Iesusi Karaisira okyar-
avanto vahirero mwiva Kotira mwaaquvantoma
variro. Mwiva hia unra qua taara qua tiraitiro,
mwiva qutaa qua nraahu ti variva. Mwiva nte
mwitaa hirerave timwa kyeqaro qutaa mwitaa hi
varira.

20 Kotiva nai kyauqu nriqiqaa vatero mpo
qua mpo qua tiqaro nte mwitaa hirerave tu
quara, mwi quava mwivau vahiarive tiro,
Karaisiva qovarama vura. Kotiva timwa to quava
mwivau vahiarive tiro, Karaisiva qovarama viro
Kotira kyaiqa varaqiro vurara tita, tire Karaisira
kyaiqara rieqatama Kotirara i qua qutaa quama

vaiho timwa kyeqatama mwia nrutu tuaahereqa
varunanra.

21 Kotiva nai nkyivata tirivata kepukyaqama
timwa taihata tire Karaisiravata kuaaqi variqi
vi varunanra. Tiriara mwihua nai kyaiqa vara
mataate tiro, Kotiva naivanto tiri nronragama
kyaira.

22 Kotiva tiri nai kyaama tero mwiaqaatairo nai
kyaama tai quava kepukyaqama vahiarive tiro,
mwiva nai mwanraqura tiri mwutukyagqi vataira.
Mwia mwanraquravanto tiri mwutukyaqi vari-
hatara tita, tire tigata, Qutaama Kotiva nraakiara
tiri tivitaananrove, ti varunanra.

23 Nte nkyi unra gianinravauma Kotiva ni qua
qovarama kyaananro. Nte qutaa qua nraahu
tireranama. Nte uro Korintini variqana mpo
qua kyaara nkyiara giariro nkyi mwutukyavanto
uaqia hiankyo tina, qaqira kyena hia quavara.

24 Hia nte nronra vaisi nraantantamwa kye
varigana nkyiara kepukyagqama kye mwi quara
mwi quara vataqi quate tireranavauma. Tire
taqaurata nkye giogama kye Karaisira qua
riemwaqi vi variara. Nkye Karaisira qua
rieqata qamwateqa variate tita, tire nkyi hena

vaisi variqata nkyivata kyaiqa varaqi virera uti
varunanra.

1 Mwi quara rieqanama mpo qua kyaara nkyi
uro timwa nyataariro nkyi mwutukya uaqia hi-
ankyorave tina, qaqgira kyena hia uro nkyi taqar-
era quavara.

2 Nte uro nkyi timwa nyataariro nkyi mwu-
tukyavanto uaqia hiraro mwiaqaatairo tavave
ni mutukya kyugema matairage qamwateqa
varianinrave? Hiama mpovanto ni mutukya
kyugema mataariva variananro. NKkye ni mu-
tukya kyugema mataahua varivage nte nkyi
timwa nyataariro nkyi mwutukyavanto uaqia

hirata variqata nkye hia ni mutukya kyugema
matevara. = . o
3 Nte mwianra rieqana haaru nkyini gara

vara kyaavaro vura. Nte tigana, Nkyi uro
timwa nyataarita nkye ni mutukya kyugema
mataahua varigata mwiaqaatai nkye ni mutukya
uagiama matevorave, timwa kyena nte nkyini
gara ntumwa taavara. Ni mutukyaqitai kyuqe
ihana varuqgata nkyevata nkyli mwutukyagqitai
kyugqe ihata variara. Mwi quarara qutaave tura.

4 Mwi quara gara ntigana ni mutukya uagqia
huvana ntateqana gara ntumwa taavara. Nte
gara ntigana hia nkyi mwutukya uaqia hiarive

tina, qara ntuavara. Ni mutukyavanto nkyiara
mpoqiavata vahira nkye anoma kye ntapihiate
tina, nte nkyini gara vara kyaavara.

Vaisi mpovanto uaqia hi kyaiqara utu kyora
mwi quara taiqa kye taunru kyaate tura
> Nkyi utaqitairo vaisi mpovanto uaqia hi
kyaigara utu kyovaro mwia kyaara hia ni mu-
tukyaqitairo nraahu uaqia huvana variavarave.
Ekyaa nkyi mwutukyaqitaivata uaqia huvata
varurave. Qio hia nte qaiqaavata mwi vaisirara
kepukya qua tirerave.

6 Nte taqauqata nkye mwi vaisira nai uaqia hi
kyaigara kyaara airi vaisivanto mwia nai kyoqaa
mwunranra tina, nte tiqana, Qio hia qaiqaavata
mwitaama mwataate. Qiovema, tuqo.

7 Mate mwaa nkye mwia qua taiga kye
taunru kyauro timwa kyeta mwia mwutukya
gihaakyama mwataata. Nkye hia mwitaa hivaro
mwia mwutukyavanto uaqia hiraro mwi vaisiva
tigaro, Hiama qio nte aanra kyugeraqaa qaiqaa-
vata quaninrave. Ekyaarama qagira kyauqo,
giankyorave. 8 Nte nkyiara po tiqana giarita nkye
mwi vaisirara qutaama tiri mwutukyavanto iara
vaiho qiata.

9 Nkye ekyaa ni qua kyugema kyetave, hia
kyugema kyeta riera, nte mwia taqgarera nkyini
gara mwia vara kyaavara. 10 Nkye vaisi mpo-
vanto qora kyaiqa utuaninra taiqa kye qagira
kyauro tivera, ntevata taiga kyauqoma gianinra.
Nkyi utaqaatairo mpovanto uaqgia hi kyaigara
utirera, nte Karaisira vuqaa variqana nte nkyiara

rieqana mwi vaisiva uaqia hi kyaiqara uti quara
taiga kyauqo gianinra.

11 Tire Saataaniva unra kyaiqga vare vari ok-
yarara taqaunanranra tita, mwiva tiri nraatara
kyaankyo tiqata hia mpova uvaqgiama kyai quara
gati nraahu riemwagqi viraitita, tire qamwan-

rama kye mwia qua taiqa kyeta taunru kye
varunanra.

Poruva hia Taitaasira puaama kyorara airi
nraato tura

12 Nte Karaisira qua timwa nyinrenrana
Toroaasini uro ntena taqaavaro nronravanto
Kotiva mwi mwatanaahua su nyaato terama
kyero vatovana nte qua timwa nyianriva
vahuvana nte mwini mpuahaama variankye
timwa kyena 13 tagaavaro ti tiqata vakyaa
Taitaasiva hia huvaro ni pu naatovanto hia
kyugema vahuvana mwi mwatanaahuara

varlvaqe nte vuqo timwa kyena Masentoniaani
quavara.

Iesusiva nraatarairara tita, tirevata qioma
nraataraananrave tura

14 Qikye, Kotiva mwitaa mwitaa hirara
rieqana nte Kotirara kyugeve timwa kyena
mwiaqamwata mwatarera. Tire Karaisiravata
nrohi varunanranra tiro, Kotiva tiri tivita
vareqaro nrohi varihata tire mpo mwata
mpo mwataqi nrohigata teta nramwutaahua
nraataraqi vi varunanrave. Tire Karaisira qua
timwa nyigqi vi varuraro tirigaatairo mwia
quavanto kyuqe mwunta vira votima Kkyero
ekyaa viro nrinro hi variro.



2 Korinti 2:15 ix 2 Korinti 2:17

15 Tire Karaisira mwakyaakya nraakye
gora timwa nyi varuraro Kotiva tiriara
tigaro, Karaisiragaa kyuge mwunta viva
nkyiqaatairovata kyuge mwunta vi varihata
variavo, tihata nkye Kotira mwatukyaqi virera
hiahuavata, Saataaninra mwatukyaqi virera
hiahuavata, mwi mwuntara hue variara.

16 Nraakye qora mpo hiahua Karaisira
mwakyaakya rieqata uaqia hi mwuntara voti
hirave timwa kyeta mwi quara qoririma kye
variarara tita, mwihua Saataaninra mwatukyaqi
vihua variara. @ Nraakye qora mpo hiahua
Karaisira mwakyaakya rieta mwi quarara kyuqe
mwunta voti hirave timwa kyeta mwihua mwi
quarara nronragama kye riaarara tita, mwihua
Kotira mwatukyaqi vihuama varita.

Qikye, mwaa mwi kyaigara nronraqama vahi
kyaiqarave. Tavave gio varaananrove? Avugavu
nrohiari vaisiva, mwiva nraahuma mwi kyaigara
gio varaananro.

17 Tirenramwu Kotira kyaiga vareqata hia
vaisi mpo hiahua nraantantamwa kyetama vare
varita. Mwihua mpo inraikya nyiqata mu-
nima vare variantema kyeta Kotira qua tigata

munima vare variara. Hia tire munimanra
rieqata nraakye qora Karaisira qua timwa nyi

varunanra. Tire Karaisira mwakyaakyara qutaa
mwakyaakyave timwa kye Kotiva tiri titaihata
tire Karaisira kyaigqa vaisima varuro timwa
kyeqata Kotira vugaa varigata nraakye qora
Karaisira qua timwa nyi varunanra.

3

Tire Kotiva qaraakya qua timwa taira nraakye
qgora timwa nyi varurahuave tura

1 Tire qaiqaa mwi quara tigata hia teta nrutu
tuaahere varuro. Vaisi mpo hiahua kyaiqa varar-
era hita nkyiari nronra vaisiara tigata, Qara
timwivaqge vare quararo vaisi mpovanto tiri
kyaiga okyara taqaarive, ti variara. Tire hia
mwitaa hirera. NKkye tiri okyara ntapihiarara tita,
tire qumina mwitaa hiarora.

2 Nkye tiri gara nraantantamwa kyetama vari-
avo. Nraakye qoravanto nkyi taqetama tiri
kyaiqga okyara ntapihi kye tagevara. NKyi gara
votima kyero tiri mwutukyaqaa gqara ntumwa
taihata nraakye qoravanto nkyiara rieqatama tiri
okyara ntapihi kyevara.

3 Tire Karaisira mwakyaakya nkyi timwa nyi-
avarata nkye mwi quara riorara tita, nkye tiri
gara votima Kkyeta variara. Karaisiva nkyi
qua qara ntirera hiro hia vakoraqotairo gara
ntumwa taira. Kotiva qati variva variharo
Karaisiva mwia mwanraquraqotairo nkyi qua
gara ntumwa taira. Mwiva hia qumina oriqa
mwi quara qara ntiraitiro, mwiva nkyi nraakye
gora mwutukyagaa mwi quara gara ntumwa
taira.

4 Karaisiva tiri kepukya timwihatara tita, tire
Kotira vuqaa varigqata mwutukya qihaakyama
kye mwi quara mwi quara ti varunanra. > Hiama
tire tetaqama kye Kotira kyaiga qio vare varuro
giananra. Tire taqauraro teta kepukyara Kotira
kyaiqa varaarava hiama qioga hiro. Kotiva tiri

kyaahaqga ihatara tita, tire gioma mwia kyaiqa
varaananra.

6 Kotiva tiri kyaahaqa hiqaro tiri nronraqgama
kyaihata tire Kotiva nraakye qora kyapata kuaaqi
varirero qaraakya qua vataira nraakye qora
timwa nyi varurahuama. Tire nraakye qora
timwa nyiqata hia haaru gqara ntumwa to quara
riemwaqi quate tiraitita, tire Kotira mwan-
raqurara mwihua timwa nyi varunanra.

Kotiva Mosesirara timwa to quara nraakye
goravanto hia riemwaqi vuraqaatairo qutu vi
inraikyava qovarama vura. Kotiva qaraakya
qua timwa tairaqaatai nraakye qoravanto Kotira
mwanraqura vareta mwihua ekyaa enta qati
variqi vihuama varita.

7 Tauraa Kotiva qua vatero nraakye qorara
mwi quara riemwagqita quate tiro, mwi quara
origa gara ntumwa kyero Mosesira mwu quara
nraakye gqoravanto mwi quara vataqi quare tura
mwi quara nteqaqi vigata mwia kyaara qutu vi
varura. Mwi quava nronra qua vahuvarora tiro,
Kotiva Mosesira mwi quara timwa mwi varuvaro
Kotira peqa okyaravanto iteqaro Mosesira viri

ntuvaahama mwatora. Mwitaa huvaro Mosesiva
mwi quara origa gara ntumwa tora varero

nraakye qora kyonani vuvaro mwia virivanto
nronragama kyero ntuvaahero takyuqi varuvata
nraakye qoravanto mwia viriqi taqaare tura hia
kyugema tagovaro vahiqiro viro uro taiqga vura.

8 Mwi entara Kotiva nai mwaanra qua qo-
varama kyovaro mwia peqa okyaravanto takyuqi
varura. Mwaa entara Kotiva nai mwanraqura
nyiani quara qovarama kye variharo mwi quava

nraakiara vahi quava tauraa vahi quara nraatara
kyero vahiqarora tiro, mpoqgiavata nronra in-
raikyama vahiro.

9 Kotiva Mosesirara timwa to quara, nraakye
goravanto hia ntapihi kye riemwagqi viqata quti
varu quara, Kotiva qovarama nyatovaro mwi
entara Kotira peqa okyaravanto takyuqi varura.
Mwaa entara Kotiva mwi quara nruka kyero
garaakya qua qovarama nyataira. Kotiva nai
garaakya quaqotairo nraakye qora avugavuma
nyate varirara tiro, qaraakya quavanto haarua
qua nraatara kyero vuni vahi quavama vahiro.

10 Tauraa Kotiva Mosesira mwu quava vahu-
vata tire mwi quarara kepukya quave, Kotiva nai
peqga okyara qovarama kyeqaro tu quarave, ti
variavananra. Mwaa entara tire Kotiva qaraakya
qua vatairara kepukya quave tigata haaruaa
quara hia kepukya quave ti varita. Kotira
haaruaa quavanto tumitarero vaiharo Kotira
garaakya quavanto nritarero vahiro.

11 Kotiva Mosesira mwu quara pataqia vahi-
aninra qovarama Kkyorara tiro, mwi entara
Kotira peqa okyaravanto pataqia takyuqugiro
viro uro taiga vura. Kotira qaraakya qua-
vanto hia taiqaraitiro, qati vahiqiro quanin-
ranra tiro, Kotira peqga okyaravanto qati nraahu
takyuqugiro vi variananro.

12 Tire tigata, Kotira qaraakya qua rieqatama
hia ekyaara qutu viraitita, gati variqi virerave,
ti varunanranra tita, tire hia aatu hiraitita, tire
mwutukya gihaakyama kye varunanra. 13 Hia

tire Mosesira nraantantarerave. Mosesira viri-
vanto takyuqi varuvaro mwiva nai nramwunaa

Isareriara tigaro, Mwihua taqaivaro ni virivanto
takyuqugiro viro uro taiga quaninra taqgevo-

rave, timwa Kyero tavuna vara Kyero nai viri
ntumwaqu torave.

14 Qio Isarerivanto varuvaro hia mwihua su
nyaatovanto ntapihuvata varura. Mwaa entara-
vata mwi mwatanaahua Kotiva haaru vato quara
kyaara ntiqata hia mwi quara okyara ntapihiara.
Mosesiva nai virigaa ntumwaqu to tavunanra
votima kyeta Kotira qua amaata nyate varihatara
tita, mwihua mwi quara kyaara ntigata hia
ntapihi kye riaara. Mwihua nkyiarivanto hiama
gio mwi tavunanra vara gatinani kyeta ntapihi
kyeta tagevara. Karaisiva mwiva nraahuma mwi
tavunanra vara gatinani kyaananro.

15 Haaruvata mwaa entaravata Isarerivanto
Mosesira mwu quara kyaara nti variavaro

tavuna votima kyero mwihua su nyaato
ntumwaqu kyaihata mwihua hia Iesusira
ntapihiara.

16 Qio vaisivanto nai mwaaqu kyaiqagaatairo
tugasaa viro tiri vunyaa vaisi Iesusi Karaisirara
aakyara ntairera, mwiva mwi tavunanra mwia
vu nraatoqitairo qatinani vara kyaananro.

17 Nte tiri vunyaa vaisi Iesusi Karaisirara tiqana
nte mwia mwanraqurara ti varura. Tiri vunyaa
vaisi mwanraquravanto vaisi mwutukyaqi varir-
era, mwi vaisiva variraro qora inraikyavanto
hiama mwia rupa tairaro mwiva qatinani hu-
vantu viro variananro.

18 Tire Iesusi Karaisira nraaqiara varuraro hia
tiri viriqaa tavunavanto ntumwaqu taihata tire

kyinumi votima kye varuraro tiri vunyaa vaisi-
vanto tiriqaatairo itero vara re varira.

Tire mwitaamaqi quaragata quaraqata tita,
tire teta vunyaa vaisi mwia votima kyeta vari-
ananra. Qio mwi kyaigara Kotira mwanraqura-
vanto uro taiga kyaananro.

4

Poruva nkyiariara tire ntapthi kye Karaisira
mwakyaakya nraakye qora timwa  nyi

varurahuave tura _
1 Kotiva tiriara po tiro kyugema timwa teqaro

tiri nronraqgama Kkyero tiriara mwaa quara
nraakye qora timwa nyiate tihatara tita, tire
mwihua timwa nyiqata hia qoriri hunanra.

2 Tire nraakye qora timwa nyiqata vaisivanto
ugeta variqaro kyauri kyaiqara utira, mwi ok-
yarara mwoqga mwita hia kumwaanri tiraitita,
hia Kotira qua api tuqasaaqasama kye tiraitita,
tire Kotira vuqaa variqata vutu kye timwa nyi
varurata nraakye qoravanto tiri qua rie vari-
avaro mwihua su nyaato mwutukyavanto tiri
quara qutaa quave ti varihata variara.

3 Tire Karaisira qua ntapihi kye nraakye qora
timwa nyiqi vi varunanra. Vaisi mpo ihua hia
mwi quara riaivera, mwihua vita raupiri hi vaisi-

huama hia rievara. .
Mwihua variavaro unra mwanriqa

Saataaniva mwaa mwataraqaa ntaqikyi variva
mwihua su nyaato tita kyaihatara tita, mwihua
Karaisira quara hia qutaa quave ti variara.
Karaisira mwakyaakyavanto omwa votima
kyero iteqaro mwihua su nyaato ntuvaahama

nyataankyo tiro, Saataaniva mwihua su nyaato
vara qumimaqgama Kkyero. Karaisira peqa
okyara vahirero mwia vu nraatovata Kotira
vu nraatovata kuaa qarama kyero vahira.

> Hia tire nkyiqa ntaqikyirera teta quavauma
nkyi timwa nyita. Tire nkyi timwa nyiqata Iesusi
Karaisiva mwiva nraahuma tiri vunyaava variho
ti varunanra. Tire Iesusirara rieqata nkyi kyaiqa
vaisiqama variqata kyaiga varaurahuama.

6 Haaru kyokira riro vahuvaro ntuvaahama
quante tuva, Kotiva, mwivama mwaa entara tiri
mwutukya vu nraatoqi ntuvaahama timwa tai-
hata tire vu nraato mwutukyagqitai Kotira peqa

okyaravanto Karaisira viriqi ntuvaahe varihata
taqaunanra.

Tire tave votima kyeta varuraro tiriqaatairo
Kotiva nai qua qovarama kye varira

7 Tire tave aatapaiqo vara kyero utu taira vo-
tima kyeta varuraro Kotira quavanto tiriqima
vahiro. Tire tave votima kyeta ugenraunrahua
varuratara tita, nraakye qoravanto taqaavaro
tire ti varura quava hiama tiri titaqgitairo qovara
hiro. Mwi quava nritarero vahi quava kepukya
qua vaihatara tita, nraakye qoravanto taqaavaro
mwi quava Kotiraqaatairo qovarama viro tiriqi
vahiro.

8 Hisai hisairo nramwutaavanto mwaanra tita,
taintema kyero mpo muaanra mpo muaanra-
vanto tiri titatarero utihatavata tire gatinani
quara aanrava gatima vahiro. Mpo enta mpo
enta tire tigata, Po, mate nataama kyetave variqi
quananrave, timwa kyeta tire qaqira kyaarava

vaini vaihatavata hia tire ekyaara qaqira kyau-
nanrave.

9 Nraakye qoravanto tiri nramwutaaqga hiqata
tiri vataqi quavaro Kotiva hia tiri qaqira kyero
nkyetaraa variqi quate tiraitiro, Kotiva tiri kyaa-
haqa hi varihata variqi vunanra. Nraakye qora-
vanto tiri riqatavata hia ekyaara tiri taiqa kyakya
hiara.

10 Tire varurata Iesusira ru kyontema kyeta
ekyaa enta tiri mwamwantavata ruavata tire
qgiove tunanra. Tire mwitaama kye variarata
Iesusiva siviro qati variqgiro vi vari kepukyara-
vata nraakye qoravanto tiri mwamwantaqa qio
tagevara.

11 Tire lesusirara rieqata qati variqi vurata
mwia kyaara mpo enta mpo enta tiri ru kyarera
uti variavata varunanra. Mwitaamaqi vi
varurata nkye tiri taqaavaro tire taiga quana
mwamwantaraqi Iesusiva qati variqiro quariva
varihata varunanra.

12 Tire variqata tiri ru kyehua varurata nkye
variqata tiri qua riaahuara tita, gati variqi vi-
huama varita.

13 Kotira qua mpukuqi vahiva mwataama tiro:

Nte Kotira quara qutaave timwa kyenama nte
mwi quara

nkyivata timwa nyi varurave, tura. (fhi116:10)

Tirevata mwi vaisira nraantanteta Kotirara
qutaa quama tiho timwa kyeqatama mwia qua
nkyi timwa nyi varunanra. 14 Tire ntapihi kyau-
raro tiri vunyaa vaisi lesusi Karaisira gati vara
sivuma kyaiva, mwiva nraakiara tiri qati vara
sivuma kyero tirivata nkyivata tivitaqiro uro



2 Korinti 4:15 xvii 2 Korinti 4:18

kyairaqe tire ekyaa Iesusi Karaisira vugaama
variananra.

15 Tire nkyiara rieqata nkyi kyaahaqa hir-
era nriga vi inraikyara varaqi vi varunanra.
Tire mwitaamaqita quarata nkye Kotiva nkyi
kyugema nyatai quara riemwagi vigata airigama
vita, nkye nraakye qora airivanto variqata Kotira
gamwata mwataivaro Kotira nrutuvanto virito
vahiari.

16 Mwianra rieqatama hia tire qoririma kye
mwaa Kkyaiqara varaqi virerave. Tiri mwamwan-
tavanto taiqavi variharo mpo enta mpo enta
tiri mwutukya mwanraquravavanto qaraakyaqa
ihata varunanra.

17Mwaa entara muaanra varaananra mw1anra
hia tire nronragama kyeta riaara. Tire mwi

inraikyarara hia mpuahaama vahi inraikyarave
tunanrama. Mwi inraikyara mwi inraikyara
nraataraqi vita, nraakiara tire kyugema kye
nyaamwuni ekyaa enta ekyaa enta gati variqi
quarava muaanra varaunanra mwiavata anoma
kyero nraatara kyaananro.

18 Tire vuqotai taqe varunanra mwatani vahi
inraikyarara hiama nronragama kye rieta. Ekyaa
mwi inraikyava quaahaqa vahiari inraikyavama
vahiro. Tire hia vuqgotai tage varunanra
nyaamwuni vahi inraikyarara nronragama kye
riemwaqi vi varunanra. Hia vuqo tagauna
inraikyava, mwi inraikyava ekyaa enta ekyaa
enta gati nraahu vahiqiro quananro.

S

Tiri mwamwantara tiqaro haraara nraamwu

quaahaqa vahirave tura

1 Tiri mwamwanta vahirero haraara nraamwu
votima Kkyero vaihata tire mwi mwamwan-

taraqi varigata mwatani variqi vi varunanra.
Tiri haraara nraamwu ntapairi kyairera, tire
ntapihi kyauraro nyaamwuni tiri mwamwanta
nraamwu voti hiva mpo vahiananrove. Mwi
nraamwuva hia vaisivanto nai kyauquqo hoqa
tai nraamwunra votima kyeroma vahiananro.

Kotiva mw1 mwamwantara utu timwa tairara
tiro, mwi mwamwantava ekyaa enta qatlma

vahiqiro quananro.

2 Mwaa entara tire nyaamwuni vahi
mwamwantarara rieqatama mwi mwamwan-
taraqi uro varirerata mwaa mwamwantaraqi
variqata atura ntigata varunanra. 3 Tire
nruhivanto variaro tita, mwi mwamwantara
utute variananrave.

4 Tire mwaa mwamwantara haraara voti
hiraqi variqi viqata atura ntigata muaanra

vare varuro tunanra. Hia tire teta mwamwanta
qaqira kyarera utunanrave. Vaisivanto haaruaa

tuavaaqaqaa qaraakya tuavaaqa ututaintema
kye, tire teta haaruaa mwamwantagaa garaakya

mwamwanta utirerave. Mwitaa hiraro tire
qutu quara mwamwantava VaI‘lqu‘O Viro

mwiaqaatairo kyuqu viro qgati variqiro quari
mwamwantavama vahiananro.

5> Tiriara mwihua mwitaama kye qati variqi
quate tiro, Kotiva tiri mwamwanta terama kyero
vataira. Kotiva mwitaa timwa kyero tiri nai
kyaama tero nyaamwuni vahi inraikyara timwin-
renro timwa tai quava kepukyaqgama quarive

tiro, mwiva nai mwanraqura nraante vuni tiri
timwihata varaunanra.

6 Tire mwaa mwamwantara vataahua varigata
hia aatu hiraitita, mwutukyavanto qihaakya

ihata varunanra. Tire mwaini mwaa mwamwan-
taraqi variarera, tire hiama gqio nyaamwuni tiri

vunyaa vaisivanto varinani quananra.

7 Mwaa entara tire hia mwia virivata
taqaraitita, mwia quara nraahu qutaa quave
tigata variqi vi varunanra. @& Tire mwutukya
gihaakya ihata varurahuama varita. Tire teta
mwamwanta mwaini kye wuro nyaamwuni
teta mwaata tuananrani teta vunyaa vaisivata
variataama hiro. 9 Qio tire mwaini teta
mwamwantavata variarerave, nyaamwuni uro
variarerave, tire lesusira kyakya hiani inraikyara
nraahu utiqa varirera.

10 Nraakiara Karaisiva ko riaahua taintaqaa
mwatakyaa viro variqaro ko tirera hiraqe tire
ekyaa mwihuama mwia vuqaa sivita variananra.
Mwi entara tire kuaiqia kuaigiavanto mwaa en-
tara mwamwantavata variqata varaana quara
avugavu hiananro. Kyuge kyaiqa varaani vaisira
nai kyoqaa kyugema kyero mwiananro. Uaqia hi
kyaiqara utuani vaisira nai kyogaa uaqia hianin-
rama mwiananro.

Nraakye qoravanto Kotiravata kuaaqi variate
tu quara

11 Tiri vunyaa vaisivanto ko qgiani entarara
rieqata tire aatu hiqama teta hena nraakye qo-
rara mwia qua riemwagita quate ti varunanra.
Kotiva tire ntapihi kye varaana okyarara taqgema

variro. Nkyevata tire varaana okyarara qio ntapi-
hivera, qiovema qgianinra.

12 Tirenramwu teta okyarara rieqata hia teta

nrutu tuaaherarera uturahuave. Tire mwi
quara nkyi timwa nyianrata nkye tiri okyarara

gqamwate variqgata nraakye qora mpo ihua api
qua tihua nkyiarivata qua timwa nyihua variate.
Mwi vaisihua vaisi mwataara hirerata, vaisi viri
mwamwantara nraahu nronraqama kye rieqata
hia vaisi mwutukya vu nraatora nronraqama kye
rie variara.

13 Mpo hiahua tiriara ueraqama quavo giahua,
mwihua gioma nkyiari mwitaa tivara. Tire Koti-
rara rieqata mwitaamagqi vi varunanra. Mpo hi-
ahua tiriara kyuge vu nraato vataahuave qiahua,
mwihuavata qioma mwitaa tivara. Tire nkyiara
rieqata mwitaamagi vuro.

14 Karaisira mwutukyavanto tiriara vaihatara
tita, tire mwia kyaiga nraahu vare varunanra.
Mwaa quara okyara vahirero mwataamama
vahiro. Tire ekyaahua qutu quataara kuaiku-
vanto tiri ekyaahuara rieqaro tiri mwaata varero
qutu virara tita, tire ekyaahua mwiavatama kye
qutu vurahuama varita.

15 Mwiva tiri ekyaahuara rieqaro qutu vi-
rara tita, tire hia teta variananranra nraahu
riemwagqi viraitita, Karaisira kyaigqa varaanan-
ranra riemwagqi vigata gati varigi quaravama
vahiro. Mwiva tiriara rieqaro qutu viro qaiqaa
gati siviro varirara tita, tire mwitaa hiara.

16 Mwaa entara hia tire qaiqaa mwatanyaa
qua okyara rieqata vaisi mpo tukyama kye mwi
vaisiva kyuqe vaisive, mwi vaisiva uaqia hi

vaisivave, tunanrave. Tauraa tire mwatanyaa
okyara rieqata Karaisira tukya hiqata Karaisirara
qumina vaisive qiavananra. Mwaa entara hia
gaiqaa mwitaa ti varunanra.

17 Vaisivanto Karaisiravata varirera mwi
vaisiva gqaraakyagama viro garaakya vaisima
variro. Mwi vaisiva haaru api nrohu okyarara
qgagira kyero, garaakya okyara varaivama variro.

18 Kotiva mwi vaisira qaraakyagama Kkyai-

haroma variro. Tire Kotira nramwutaa vari-
avararo Kotiva tiriara nivata kuaaqi variate tiro

Karaisira titorara tita, tire mwia nraaqgiaragama
vitama varita. Tire mwia nraaqiaragama vi
varuraro Kotiva tiri titero nte nraakye qoravata
kuaaqi varirera tu quara uro timwa nyiate tiro.

19 Mwi quara okyara mwataamama vahiro: Ko-
tiva mwatani variahua uaqia hi kyaigara utuara
kyaara hia mwihuaqaa qua vataraitiro, mwiva
Karaisiva nraakye gorara qutu vura mwianra
rieqaro nraakye qorara nivata kuaaqi taagau
Vi variate ti varira. Mwi quara nraakye qora
timwa nyiate tiro, Kotiva tirinramwu nron-
ragama Kkyero titaihata tire uro nraakye qora
timwa nyi varunanra.

20 Tire Karaisira kyaahaqa hiqata mwia qua
vareta nrunranro Kotiva tiri nroqitairo nkyi
timwa nyi variro. Tire Karaisira kyaahaqa higata
nrumu nkyiara po kye tigata Kotiravata kuaaqi
variate ti varunanra.

21 Karaisiva hia uaqgia hi kyaiqara utiraitiro
varuvaro Kotiva tiriara rieqaro tire uaqia hi
kyaigara utuna quara Karaisiraqaa vatero.
Mwiaqaa qua vatovaro Karaisiva tiri uaqia

hi quara varero uro qutu vurara tita, tire
Karaisiravata kuaaqi varuraro Kotiva hia tiriqaa

qua vataraitiro, tiri avugavuma timwa taihata
varunanra.

Tire nkyi kyaahaqa hirera airi muaanra varaqi
Vi varunanrave tura _
1 Tire Kotiravata kyaigqa vare varurahua

variqata tire nkyiara po kye tita tigata, Kotiva
nkyi kyugema nyataira mwianra haunri nkye
qumina inraikyave tivorave, turo.

2 Kotiva mwitaama tiro:

Nte nkyi kyugema nyataani entaragaa nkye qua
tivage nkyi qua riaaninrave.

Nte nkyi huvantu kye sitaani entaraqaa

nkyi kyaahaqa hianinrave, tura. (Aisaiaa 49:8)

Riaate, mate Kotiva nkyi kyugema nyataari
entavama vahirove. Mate Kotiva nkyi huvantu
kyero sitaari entavama vaiho, tuqo.

3 Nkye tiri kyaiqaqa qua vatevo tigatama tire
hia apigama kye kyaiqa vare varita. 4 Hia
mwitaa hiraitita, mpo enta mpo enta tire varigata
nkye tiriara mwihua Kotira kyaiqa vaisima vari-
avo (iate tita, tire gihaakyama kye variqi vi
varunanra. Mwitaama variqi vigata nriga vi
inraikyara vare varuna entarave, muaanra vare
varuna entarave, tiri uagiama timwa taa entar-
ave, tire hia qoriri hiraitita, kepukyaqama kye
variqi vi varunanra.

5 Tiri nramwutaahua tiri kyaamwugo ntuqutu
kye vateta, tiri karavuqi uro kyeta, tiri tugara
tuteqata tiri ntuqutu kye vateta, mwitaamaqi

quavata tire variqi viqata toqaamwu tiqa kyaiqa
varaqi vita, entaqi hia kyugema kye vaiteta,
kyara nraataa ihata variqi vita, mwitaamaqi
viqgatavata tire hia qoriri hiraitita, kepukyagama
kye variqi vi varunanra.

6 Nkye tiriara Kotira kyaiqa vaisima variavo
giate tita, tire kyuqe kyaiqa nraahu varaqi vita,
kyuqge vu nraato vataqi vita, tiri mwutukyavanto
gihaakya hi varihata varita, mpohuara kyuge-
magita vi varunanra. Kotira mwanraquravanto
tiriqi varihata tire nraakye qorara qutaagama
kye mwutukya vateqgata varunanra.

7 Qutaa qua nraahu tire ti varunanra. Kotira
kepukyaqo tire mwi kyaiqara vare varunanra.
Vaisivanto huru veva tutaintema Kkyeta tire
kyauqu tuananranivata, Kyaantaaqanivata,

Kotiva avuqavuma nrohiani okyarara tuqi vi
varunanra.

8 Vaisi mpo hiahua tiri nrutu tuaahere varia-
vata mpo hiahua tiri nrutu vara mwataniqa hi
variara. Mpo hiahua tiri nrutu tuaahereqa kyuge
vaisive ti variavata mpo hiahua tirigaa uaqia hi
quara vate variara. Mwihua tiriara unra qua
ti variahuave qiavata tire qutaa qua nraahu ti
varurahuama varita.

9 Mpo hiahua tiriara hia nkyi ntapihi kyau-
rahuave qiavatavata mpo hiahua tiri ntapihi
kyaarave. Mpo hiahua tiriara qutuavo (ia-
vatavata tire qgati varunanrave. Mwihua tiri
ntuqutuqi viqatavata hia ekyaara tiri ntuqutu
kyaarave.

10 Mpo inraikya mpo inraikyavanto tiri
mwutukya uaqgiama timwa te varihatavata

tire qamwateqa nraahu variqgi vi varunanra.
Tire vehi vaisi varuratavata tiri quaqaatai airi
nraakye qoravanto kyuge inraikya vare variara.
Tire hia mpo inraikya vataurahua variqgatavata
tire nyaamwuni airi inraikya vataurahuama

varita. o _ o
11Po, nkye Korintiqi variahua tiri tiqata vakyaa

tuaavo, tire hia mpo qua uqeta taraitita, ekyaa
qua goqaa nkyi timwa nyi varunanra. Tiri mwu-
tukya ekyaa mwiva nkyiarama vahiro.

12 Tiri mwutukya ekyaa mwiva nkyiara vaihata
hia tire nkyi uama nyatauro. Nkye nraahuma tiri
goririma timwa taavo.

13 Nte ntena nraaqiara timwa nyi varuntema
kyenama nkyivata timwa nyi varina. Tiri mwu-
tukyavanto nkyiara vahintema kyero nkyi mwu-
tukyavantovata tiriara vahiari.

Iesusirara hia qutaave tihua varivata nkye hia

mwihua kyapata kuaaqi taaqau vi variqi quate
tura
14 Purimakau taaratana rupa taariro kuaaqa

viqgaro kyaiqa varaarive tiro, hia vitare tumitare
hitana rupa tairave. Mwia nraantantamwa kye
nkye Iesusira qua riehua variqata nkye uro
hia Tesusira qua riehua kyapata kuaaqi kyaiqa
varevorave. Nataama kyerove kyuge inraikya-
vantovata uaqia hiari inraikyavavata kuaaqi
variqiro quananro? Hiama gio mwitaa hiananro.
Nataama kyerove omwavantovata, enta hiari-
vavata, kuaaqi variqiro quananro? Hiama (io

mwitaa hiananro. o _
15 Nataama kyeve Karaisivavata Saataaniva-

vata kuaa qua vatevara? Hiama gio mwitaa

hivara. Karaisirara qutaave qiarivavata, hia
Karaisirara qutaave qiarivavata, giove ekyaa in-
raikyaqi kuaa garamagqita vivara? Hiama qio
mwitaa hivara.

16 Kotira nraamwuvanto nraahumwa vaiharo
unra mwanriga nraamwuvanto nraahumwama

vahiro. Kotiva qati variqgiro vi variva vari-

hata tire mwia nraamwuma varuro. Kotiva nai
mwitaama tiro: _
Nte ntena nraakye qoravata varirerave.

Mwihua utaqaa nte variqina vigana
nte mwihua mwanriqavanto variarita
mwihua ni nraakye qorama varivarave, tura.
(Wok Pris 26:12)
17 Mwiva mwitaa timwa kyero qaiqaavata

mwitaama tiro:
Nkye qumina nraakye qora kyeta nrumu

nkyetaraa variata.
Nkye uaqia hi inraikyara hia tu vararaitita,
variqi vi varivage nte gioma nKkyi sitaaninrave.
(Aisaiaa 52:11)

18 Nte nkyi sova variarita nkye ni naamwunra
maaqu varivarave. Nte nronravanto ekyaa
kepukya vahiva mwitaa turave, tura. (2 Samueri
7:14)

Kotiva mwi quara turama.

7

1Qio ni kata pakyaa tuaavo, Kotiva nai kyauqu
nriqiqaa vateqaro tiriara ekyaa mwi quara tu-
rara tita, nrivage teta mwamwantaqaave mwu-
tukyaqive uaqia hi inraikyava vahianinra nruka
kyeta Kotirara nraahu nronragama kye rieqata
Kotira kyaiga kyuqera varaqita quara.

Nkyiara ni mutukyaqitairo kyakya ihana varu-
rave tura
2 Hia tiri qoririma timwa taraitita, tiriara
mwutukya vahirata variata. Hia tire vaisi mpo
uaqiama mwataunanra. Hia tire vaisi mpo
apiqama kyauraro mwiva qora aanragaa vira.
Hia tire vaisi mpovanto hi inraikyara kumwaanri
timwa Kkye varaunanra.

3 Hia nte mwitaa tigana nkyiqa qua vatar-
era. Nte vaakya mwianra nkyi timwa nyunra.
Tiri mwutukyavanto nkyiara nronragama kyero
vahirara tita, nkye qati vari entarave, quti entar-
ave, tire nkyivata nraahu variananra.

4 Nkyiara tiri mwutukyavanto qihaakya ihata
varunanra. Nte nkyi nyutu tuaahere varura.
Muaanravanto qovara ihana nte hia mwianra
nronragama kye riaraitina, nkyiara rieqanama
mwutukyaqitairo kyuqe ihana mpoqiavata
gqamwateqgana varura.

5> Tire Masentoniani uro nteta qative varianan-
rave giavananra hisai hisairo qora inraikyavanto
qovara huvata tire aatu higata variavananra.

6 Qio Kotiva mwutukya qora iharo vari vaisira
kyugema mwate variva, mwiva mwi entara tiri
mwutukya qihaakyama timwa teqaro Taitaasira
titovaro tire hiavananrani uro ntora.

7Hia tire Taitaasiva uro ntora mwianra nraahu
gamwateqata variavananra. Mwiva nKkyiara

kyuqe mwakyaakya timwa timwunra, mwian-
ravata qamwateqata variavananra.  Taitaa-
siva nkye tiri taqaataa ihata variarara timwa
timwinro. Nkye po, hia mwitaa hiataara
mwitaa huro, gia quaravata Taitaasiva tiri timwa

timwinro. NKye nronragama kye tiriara rie

variararavata Taitaasiva timwa timwihata ri-
eta. Taitaasiva mwitaa mwitaa tihana nte nron-
ragama kyena qamwateqana varura.

8 Nte qaraqitaina nkyi timwa nyataavata mwia
kyaara nkyi mwutukya uaqia huvata varura.
Mate hia nte mwianra eqaataara mwitaa giavar-
ave gianinra. Haaru nte tagaavata nkye nte gara
kyaavarara pataqia varigqata mwutukya uaqia
huvata varuvana nte mwi entara tigana mwi
garara hia nkyi nyiataara nyuqo qiavara.

9 Mate mwi qarara nkyi nyiavarara qamwate-
ganama varuqo. Qara mwiva nkyi mwutukya
uaqiama nyatora mwianra hia nte qamwateqa
varuqo. NKkye gara mwia kyaara ntuvaro nkyi
mwutukyavanto uaqgia huvata mwiaqaatai nkye
uaqia hi aanranra qaqira kyaara, nte mwian-
rama gqamwateqana varugo. Nkyeta uaqia hi
kyaigara kyaara nkyi mwutukyavanto uaqia
ihata variavaro Kotivavata nkyi mwutukyavanto
gio mwitaa hiarive tirave. Tire nkyi timwa
nyateqa qiavarava hia nkyi uagiama nyatorave.

10 Vaisivanto mwutukya uaqia hiraro tigaro,
Po, Kotira qua hia nteqa kyaataara nteqa kyauqo,
giariva uaqia hi aanranra qaqira kyairaro Kotiva
mwi vaisira gioma huvantu mwataananro. Vaisi
mwia mwutukyavanto uaqgia hiariva, mwiva
mwia kyaahaqga hiananro. Vaisi mpovanto
qumina mwatanyaa qua okyarara rieqaro mwia
mwutukyavanto uaqia hiraro hia uaqia hi aan-
ranra qaqira kyaraitiro, mwitaamaqiro viro uro
ekyaarama qutu quananro.

11 Nkye nkyeta kyaiqa varorara rieqata variata.
Nkyi utaqitairo vaisi mpovanto qora kyaiqa utu-
vata nkye mwianra qgiataara vahuvata nkye hia
mwianra tiraitita variqata mwiaqaatai ni qaraqi-
naa quara rieqata nkye tiqgata, Hia tire kyugema
kye Kotira kyaiqa vare varuro, tuvaro nkyi mwu-
tukyavanto uaqia huvata varurave. Mwi entara
nkyi mwutukyavanto uaqia huvata varurara tita,
nkye mwiaqaatai aanra kyugeraqaa nraahu nro-
hiataa huvata mwiaqaa nrohura.

Mwi entara nkyi mwutukyavanto uaqgia hu-
vata varurara tita, nkye mwi vaisira qua ntapihi
kyarera uti varura. Mwi entara nkyi mwu-
tukyavanto uaqia huvatara tita, mwi vaisira nai
uaqia hu kyaiqgara kyaara mwia inronra hura.
Mwi entara nkyi mwutukyavanto uaqia huvata
varurara tita, nkye Kotirara aatu hiqata mwi
vaisira uaqia hi kyaiqaraqaara Kotiva tiriqaa qua
vataankyorave tura.

Mwi entara nkyi mwutukyavanto uagia hu-
vata nkye nianra tiqata mwiva mwaini tirivata
variqaro mwaa quara avugavuma timwa tairaqe
qgiove qiare tura. Mwi entara nkyi mwutukya-
vanto uaqia huvata nkye Kotira kyaiqa nraahu
vararerata mwi vaisira qua kepukyaqama kye
avugavuma mwatarera uti varura. Nkye mwitaa
mwitaamagi vuvananra tina, nte tagaavata nkye

mwi vaisira qua avugavuma mwatarera uti
varura.

12 Nte haaru mwi quara gara ntigana hia nte
uaqia hi kyaigara utu vaisira mwianra rieqana
gara ntumwa taavara. Hia nte mwi vaisiva
uagiama mwato vaisirara rieqana gara ntumwa



2 Korinti 7:13 XXix 2 Korinti 8:1

taavara. Nkye Kotira vuqaa varigata su nyaato-
vanto ntapihirata nkye tiriara nronragama kye
riaava vahirara ntapihiate tita, gara mwia nkyini
vara kyaavananra. 13 Nkye ni qaraqginaa qua
rieta mwitaa hiarara tiro, tiri mwutukyavanto
kyuge ihata varunanra.

Tire Taitaasira titaavararo nkye hunani vuvata
nkye mwia mwutukya gihaakyama mwatovaro
mwia mwutukyaqitairo kyuqe huvaro varura
mwianravata rieqata tire qamwateqata varuro.

14 Nte Taitaasira timwa mwiqana nkyiara
kyuqe hia nraakye qorahuave qiavaro mwiva
nkyivata varigaro ni quara qutaa quave turara
tina, nte hiama kyaurina. Tire nkyiara qutaa qua
nraahu timwaqi vi varunanra. Tire Taitaasira
timwa mwiqata nkyiara kyuqge hia nraakye qo-
rahuave tuna quara, mwi quaravata Taitaasiva
taqaiharo qutaa quama vahiro.

15 Taitaasiva nkye hunani vuvata nkye mwia
gamwata mwateqa mwia mwemwani varigata
mwia qua kyugema kye riorara tiro, Taitaasiva
mwianra riaiharo mwia mwutukyavanto nkyiara
mpoqiavata vahira.

16 Mwianra rieqanama ni mutukyavanto

nkyiara gihaakyama vaihana nkyiara
gqamwateqgana varura.

8

Nkyeta sata sakyaa kyaahaqa hirera hivaro
nkyi mwutukyagqitairo qihaakya hirata kyaahaqa
hiata

1 Ni kata pakyaa tuaavo, Kotira nraakye qora
Masentoniani mpo mwatukya mpo mwatukyaqi

variahua variavaro Kotiva mwihua kyugema ny-
ataihata variara mwi mwakyaakyara nkyi timwa
nyianrita riaata.

2 Mwinyaa nraakye qoravanto varigi quavaro

nronra muaanravanto mwihua mwataara hirero
qovarama viro vaihata mwi mwatanaahua ve-

higama vita hia munimave, kyau kyoqaave,
vataahua variqata Kotirara qamwateqa nraahu
variqi vita mwiaqaatai mwihua mpohua kyaa-
haqa hirerata nkyiari hu inraikyara hia tuqara
tutaraitita, gihaakyama kye tiriqaa vataavata tire
varagita uto nyunanra.

3 Nte qutaama tugo. Mwihua mpohua kyaa-
haga hirerata nataama munimave, kyau Kky-
ogaave, nyianre giara mwia nyita qaigaa mpo-
giavata tiriqaa vataavata tire varaqita uto nyu-
nanra. Hia nte kepukyagama mwihuara tuqata
mwihua mwitaa hiara. Mwihua nkyiarivanto
mwitaa hiataa ihata mwitaama kyeqa nyianra.

4 Mwihua nkyiarivanto tiriara po kye tita
tigata, Kyal tirevata Kotira nraakye qora mpo
hiahua Iutiaani variahua kyaahagama nyataare,
giara. 5 Tire tigata, Mwihua munimave, kyau
kyoqaave, pataqgia timwivaqe vaqita uto nyianan-
rave, turata nraakiara mwihua munimavata
kyau kyoqaavata airi timwiavata vaqita uto nyu-
nanra. Mwi mwatanaahua nraante tiqata, Tire
Kotira kyaiga nraahu vararerave, timwa kyeta
nkyiari ekyaa Kotira mwita tiriara tigata, Kotira
kyaiqa tinraamwutaivaqe varagi quare, tura.

6 Masentoniaagqinaahua mwitaama Kkyeqa
nkyiari munimave, kyau kyoqaave, Iutiaani
variahua nyianranra tita, tire Taitaasirara tigata,

E Korintiqi tohara kyera munimavata kyau
kyoqaavata vararera quananrave. E mwini
gaiqaa nrumu ntantera vira, mwi kyaiqarara
po timwa nyateqara munima varena kyaigara
taiga kyaante, tita. Mwitaa timwa kyetama
nkye hianani Taitaasira titaararo quarive tita,
vuaviraavira ti varuro.

7Nkye mpo kyaiqa mpo kyaiqga kyuqema kyeqa
vare variahua. Nkye Karaisirara kepukyagama
kye rie variahua. Nkye mwia qua kyugema kye
rie variahua. Nkye mwia qua okyara ntapihi
paahima kye rie variahua. Nkye mpohua kyaa-
haqa hirerata uti variahua. Nkye tiriara mwu-
tukya vaihata variahua. Nkye mwitaa mwitaama
kye variarara tina, nte nkyiara tigana, Nkye Iu-
tlaani variahuara po tirerata qihaakyama kyeta
?kyeta munimavata kyau kyoqaavata nyiate,

uqo.

8 Mwitaa tigana hia nte nkyiara kepukyagama
kyena munima kyaate tuqo. Masentoniaavanto
kyugema kye nkyiari munimave, kyau kyoqaave,
nyia okyararama nkyi timwa nyina. Nte mwitaa
tigana nkyi mwutukyavanto mpo inraikyara
vahira mwataara higana taqarera.

9 Tiri vunyaa vaisi Iesusi Karaisiva tiri
kyugema timwa taira nkyevata riaara. Mwiva
ekyaa inraikya vataiva eqero nkyiara rieqaroma
mwiva vehigama viro. Mwiva vehigama
viraqaataitama nkye ekyaa nyaamwuni vahi
inraikyara varehuama varita.

10 Hia nte nkyiara kepukyagama kye tiraitina,
nte ntena riemwa kye nkyiara mwitaama tina:
Tuvana ihiqi nkye nraante munimavata kyau

kyoqaavata ntuvaantua hirerata tohara tora.
Nkye nraante mwitaa hiataa huvata mwitaa hu-
rara tita, nkye mwi kyaiqgara varaqita uro taiqa
kyaata.

11 Qio mate nte nkyiara tigana mwi kyaiqara
varaqita uro taiga kyaate tugo. Nkye tohara kye
mwi kyaiqara vaavaa varontema kyeta matevata
mwi kyaiqara vaavaa taiga kyaate, tuqo. Mu-
nima airi vateta kyaahaqa hiataa hirata munima
airi nyiata. Munima pataqia vataivera, mwia
pataqgia nyiata.

12 Nkye munima pataqgia vatehua mwiqiara
gihaakyama kye nyivera, Kotiva hiama nanraqa-
mave pataqia nyiavo tiraitiro, giovema giananro.

13-14 Hia tire nkyiqa nronragamakye muaanra
vateqa nkye nronragama munima nyivata mpo
mwatanaahua pataqgia nyiate turo. Nkye mate
mwaa entara airi vateraqaa gioma tukyama
kye mpohua hia airi inraikya vataahua kyaa-
haqa hivara. Nraakiara mpo enta nkye hia
airi inraikya vateraqaa gioma mwihua airi vate-
gata tukyama kye nkyitavata nyivara. NKkye
mwitaama kye nai kyaahaqa hi nai kyaahaqa
higata nkyevata mwihuavata kuaa garamama
varivara.

15 Nkye munima tukyama kye nyi okyarara
rieqata Kotira mpukuqi haaru qara ntumwa
to quarara rieqata variata. Kotira mpukuqi
mwitaama tiro:

Manaa kyara airi ntuvaantuama tai vaisiva hia
kyuqinra

kye nraihanro qamwanrama taiga viharo hia
vahirave.

Manaa pataqiatana uti vaisiva kyuqinra kye nrai-
hanro
vikyokya hirave, tura. (Kyatura 16:18)

Korintinianra vaisi mponramwu sitovata vura

16 Kotiva Taitaasira kyaahagama mwataiharo
mwiva tire nkyi kyaahaqa hirera hurantema
kyero nkyi kyaahaqa hirero nronragama kye rie
variro. Taitaasiva mwitaa hirara rieqata tire
Kotirara kyugeve tigata varunanra.

17 Nte Taitaasirara nkyi uro kyaahaqa hiarive
tuqaro mwiva mwi quarara qamwata kyero nai
mwiva nkyi kyaahaqa hiataa tharo mwiva nkyi
uro taqarerave tiro.

18 Tire vaisi mpo titaararoma Taitaasira vatama
kyero quananro. Mwi vaisiva kyugema kyero
Karaisira qua timwa nyi varihata Kotira nraakye
qora mpoqi mpoqi variahua mwianra kyuqe
vaisive ti variara.

19 Mwihua mwi vaisirara kyuqge hi vaisirave
timwa Kkyeta tirivata variqaro kyaiqa varaarive
tita, mwianra qiove timwa taavaro mwiva tiri
kyaahaqga hi varihata tire munima vara Kkye-
gata ntainre varunanra. Kotira nrutu tuaa-
hereqata tire mwi munimanra vara Kkyeqata
ntainraunanra. Mwitaamaqi viqgata tire vehi
nraakye qorara nronragama kye riaunanra nkyi-
vata nyaamwute varunanra.

20 Nraakiara mpovanto munima vara kyeqata
apiqama kye tukya hiavo giankyo tita, tire mwi
vaisira Taitaasiravatama Kkye titarera. 21 Tire
ntapihi kyeqata mwi kyaiqara mwi kyaigara
vararera. Hia tire Kotira vugaa nraahu variqa



2 Korinti 8:22 XXXiV 2 Korinti 9:2

mwitaa hirerave. Ekyaa nraakye qora suqaavata
variqa mwitaa hirera.
22 Tire mwitanahua siteqata vaisi mpovata

titarera. Tire airi nani mwi vaisira mwataarama
kye tagauraro mpohua kyaahaga hiarivama

variro. Mwia mwutukyavanto nkyiara (i-
haakyama kyero vaiharora tiro, mwiva qamwata
kyero nkyi kyaahaqa hirero uti variro.

23 Nte Taitaasirara tirera. Mwiva nivatama
kyero Kkyaigqa vare vari vaisivama variro.
Mwiva nivata varigaro ni kyaahaga hiataa
iharo variqaro kyaiqa vare variro. Nte vaisi
mpotananra vaakya tuhuara tirera. Iesusira
nraagiara mwatukya mpoqi mpoqi variahua
mwitanahuara tiri kyaahaga higata nkyi uro
kyaahaqa hiate timwa taatanahua. Mwitana
kyaiqavanto Karaisira nrutu tuaaheraananro.

24 Mwihua nkye hinani vivata nkye mwihua
kyugema nyataivaro nte nkyiara qua tuva qutaa
mwivau vahiari. Nkye mwihua kyugema ny-
ataivata lesusira nraakye gora mponani mpo-
nani varihua nkyiara tigqata, Qutaama nkyi mwu-
tukyavanto tiriara vaiho, tivara.

9

Mwutukya qihaakyama kye munima nyi ok-
yarara turd

1 Nkye Kotira nraakye qora kyaahaqa hi ok-
yarara vaakya ntapihi kyaarara tina, nte hia
qumina gqaiqaa mwi quara nkyi timwa nyigana
gara ntirera. 2 Nte taqauqaro nkyi mwutukyaqi-
tairo mpoqama kye mwihua kyaahaqa hiataa

ihata nkye Iutiaani variahua kyaahaqa hi vari-
ara. Nte nkyiara Masentonia nraakye qora timwa
nyigana nkyi nyutu tuaaherena tigana, Akaiaani
variahua tuvana ihiqi varigata munimavata mpo
inraikyavata terama kyeta mpo mwatanaahua
nyinrenrata uti variarave, tina. Nte mwitaama
kyena nkyi nyutu tuaahereqana giavata Masen-
toniaaqinaahua mwihuavata qamwateqata mu-
nimavata mpo inraikyavata terama kye vataare
tita uti varura.

3 Nte mwi mwatanaahua timwa nyigana nkyi
nyutu tuaaherau quava qumina qua vahiankyo
tina, nte tuntema kye terama kye vate variate
tina, nte vaisi mponramwu nkye hianani sitauqo.

4 Nte hia mwihua nraante sitaraitina, nte
Masentoniaa vaisinramwu kyapata nkye hinani
uro nte taqaarita nkye hia mwi inraikyara ntu-
vaantuama kye terama vataivera, nte nkyiara
mwihua gio munima teramakye vatevarave tu
quava qumina qua vahirata nte mwia kyaara
kyaurira inraikya varaarita nkyevata kyaurira
inraikya varevarave.

5> Mwianra rieqanama nte mwaa vaisihua

sitaarita mwihua nraante tiri tivuni_vihua uro
nkye munima mwiavata mwitaa inraikya mwia-

vata ntainra kye nyinrenrave qiara, mwihua
mwi inraikyara uro ntuvaantuama kye vataivaqge
tirevata mwini quananra. NKkye mwitaa hivaqge
nte quariva uro nkyiara tiqana, Nte hia nkyiara
kepukyaqama kyena tugata nkyetavanto mwitaa
hiavo, qianinra. Nte nkyiara mwihua (i-
haakyama kyeqata munimavata kyau kyoqaa-
vata tiriqaa vataavata varaqita uto nyunanrave

gianinra.

6 Mwaa quara ntapihi kye riemwa taata. Mpo-
vanto kyara patagiatana vara tutaariva pataqi-
atanama vantuananro. Mpovanto kyara airi vara
tutaariva kyara airintima vantuananro.

7 Kyara vara tira mwianra rieqatama nkye
gihaakyama kyeqa Kotira kyaiqara rieqata
munima nyiata. Nkye kuaigia kuaigiavanto
kyugema kye vu nraato tu kyeta mwitaa
mwitaama qioma nyiananrave timwa Kkyeta
nyiate. Nkye hia nyiataa hirata nyivora.
Nkye tiriara mwihua kepukyagama kye nyiate
giavatama nyunro tivora. Vaisi mpovanto
gamwata kyeqaro qihaakyama kyero nyi vari
vaisirarama Kotira mwutukya vahiro.

8 Nkye gihaakyama kyeqata Kotira mwivaro
Kotiva nai mpoqgiavatama nkyi kyugema ny-
atairata nkye hia aarantaraiti, giogama kye
variqi vivara. Nkye mwitaama kye variqi vigata
nkye ekyaa enta mpohuavata kyaahaqga hiva
gioma vahiananro.

9 Kotira mpukuqi mwitaama tiro:

Vehi nraakye qora gihaakyama kyeqaro mpo
inraikya

mpo inraikya nyiqiro quariva variraro

mwia kyuge kyaiqavanto ekyaa enta

gati nraahuma vahiqiro quananrove, tura. (Ihi
112:9)

10 Vaisivanto kyara vara tukye nraate tiro, Ko-
tiva kyara humwu kyanaa nyi variva, mwiva nkyi
kyaahaqga hirata nkye kyuqge kyaiqa mpoqavata
varevarave.

11 Nkye airi inraikya vateta mpo kyaiga mpo
kyaiga kyuge kyaiqa vareqata mwiaqaatai nkye
gioma mpo enta mpo enta gihaakyama kye-
gata nraakye qora kyaahaqamagqi vivara. Nkye
nraakye qora gihaakyama kyeqata kyaahaqa-
magqi vivata nraakye qora airivantoma Kotirara
kyuqeve tigata qamwata mwatevara.

12 Nkye Kotira nraakye qorani kyuqe kyaiqa
vara nyateqata nkye hia mwihua nraahuvauma
kyuge kyaiqa vara nyatevara. Nkyi kyaiqaqaatai
airi nraakye qoravanto Kotirara kyugeve tiva
mpogiavatama vahiananro.

13 Nkye nraakye qorani kyuge kyaiqa varaqi vi-
vata mpohua nkyi okyara ntapihi kyetama taqe-
vara. Mwihua nkyi okyara tageqata Kotira nrutu
tuaahera kyeta mwihua nkyiara tiqata, Qikye,
mwihua Karaisira quara qutaave timwa kyeta
mwi quara kyugema Kkye riemwaqi vi variarave,
tivara. Mwihua nkyiara tigata, Mwihua tiri-
vata mpohuavata qihaakyama kyeqata nkyiari
hia inraikyara tukyama kyeqata timwi variarave,

tivara.
14 Mwihua nkyiara Kotiva mpogiavata mwihua

kyugema nyate variho timwa kye nkyiara mwu-
tukya vahirata nkyiara rieqata Kotirara aakyara
ntamwagi vivara.

15 Kotiva nai mwaaqu nritarero vari vaisira
tiri timwinranra tita, nrivagenramwu Kotirara
kyugeve tita mpoqiavata gamwata mwataara.

10

Api qua ti varu vaisihua Poruva nkyiari timwa
nyu quara

1 Nkye hini hiahua nianra tigata, Poruva tiri
tivuqaa variqaro aatu higaro qua gihaakyama
kyero ti varirave. Mwiva uro mponani varigaro
kepukyagama kyero ti varirave, qiara. Nkye
mwitaa giavana nte nkyita timwa nyinrenra.
Karaisiva hia raraqa taiharo qihaakyama kyero
nrohirara tina, nte mwianra rieqana mwia

nraantantamwa kye varigana nkyi timwa nyin-
renrave.

2 Nte nkyi mwitaa timwa nyigana taqauqata
nkyiqgital mponramwuvanto tiriara tiqata, Mwi-
hua mwatanyaa qua okyara rieqatama kyaiqa
vare variavo, qiarave. Qio nkye rauruate. Mwi-
hua mwitaama kye api qua tira kyaara nte qioma
nkye hinani urontena nkyivata kepukyaqgama
kyena qua giataama vaihanavata nte hia mwitaa
hirerave.

3 Qutaa tire mwaa mwataraqaa variqi vi
varunanrave. Tire hia mwaa mwataraqaa
variqgata veva huru kyaamwu vara kye ntaquqi
Vi varunanrave.

4 Tire uaqia hi inraikyaravata ntaquqi vigata
nraahumwa mpo veva huru kyaamwuqo ntaquqi
Vi varunanra. Kotiva mwiva tiri kepukya
timwihata tire ntaquqi viqata uaqia hi kyaigara
kepukya mpo kepukya mpo kepukya nraataraqi
vi varunanra. Vaisi mpovanto tiriara mwihua
qua nraatara kyaankye tigaro unra qua tirera,
tire qioma Kotira kepukyaqo mwia qua nraatara
kyaananra.

5> Mpovanto nraakye goravanto Kotira qua ok-
yara rievorave tiro mpo inraikya mpo inraikyaqo
huvaitairera, tire mwi kepukyaraqo qioma mwi

inraikyara gatinani vara kyaananra. Mpo qua
mpo qua api quavanto tiri vu nraatoqi vai-
hata tire mwi kepukyaraqo nraahu mwi quara

raaquta kyeta Karaisira qua nraahu riemwadi vi
varunanra.

6 Tire nkyi vekya variqata taqaarata nkye tiri
qua ekyaa qua gio riemwagqita virerata utivera,
mwiagaatai tire qioma hia qua rie variani vaisir-
agaa qua vataananra.

7 Nkyi suqaa vahiani inraikyara ntapihi kye
taqaata. Nkyigitairo mpovanto nanrianra
tigaro, Nte Karaisira nraagiarama varudo, tirera,
mwi vaisiva qaiqaa riemwa Kkyero tiriaravata
mwitaama qiari. Mwihuavata Karaisira
nraaqiarama variavo, qiari. Mwi vaisiva
varintema kye tirevata Karaisira nraaqiarama
varita.

8 Tiri nronravanto tirinramwu nronragama
kyaihatara tita, tire nkyiga ntaqikyi
varurahuama. Nte nkyiqa ntaqikyiani quara
timwa nyina qaiqaavata qaiqaavata nraahu
timwa nyiqana hia kyaururave. Nte nkyiqa
ntaqikyigana nkyi kyaahaqa hirera uti varurave.
Hia nkyi uaqgiama nyatareravauma varina.

9 Nte hia nkyi nraatuqa taariveravauma mpo
qua mpo qua nkyini qara ntumwa tena. 10 Mpo
hiahua ni vara mwataniqa hita nianra tiqata,
Poruva qaragitairo nraahu kepukya qua ti var-
iho. Mwiva tiri utaqaa variqaro mwiva ugen-
rai vaisi varigaro ugenranra qua qumina qua
nraahuma qiananrove, ti variara.

11 Mwi quara ti variahua ntapihi kyeta riaata.
Tire nyianrani variqata garaqitai turantema kye

uro nkyivata varigata kuaa qua mwia nraahu

tirera.
12 Mwi quara ti variahua nkyiari nyutu tu-

aahereta tire vaisi nronrama varuro ti varia-
vata tire aatu hita hia mwihua giantema kyeta

gio qiananra. Mwihua nkyiari qua nraahu
rieqata, nkyiari nraahu taqeqata kyuqe vaisi-
vanto varunanrave tita. Mwitaa gia vaisihua hia
su nyaatovata vaihata variara.

13 Hia tire mwihua vu nraato tuantema kye
tirera. Kotiva hia timwiani kyaiqara mwianra

hia teta nrutu tuaaherarera. Kotiva tiri timwi
kyaira mwianra nraahu timwagqi virera. Kotiva

nkyivata variqata kyaiga varaate tihata tire nkyi
utagaa variqata kyaiga varaunanranra tirera.

14 Hia tire Kotiva mwukya rataira voti hira
nraatara kye nkye hunani quavananra. Ko-
tiva tiri titovatara tita, tire kyuge mwakyaakya
Karaisira mwakyaakya uro nkyil timwa nyia-
vananra.

15 Kotiva tiri timwi kyaiqara hia tire mwia
nraatara kye vaisi mpovanto vara tairara tire
vara taunanrave timwa kyeqata teta nrutu tu-
aaherarerave. Tire Kotiva tiri timwi kyaigara
nraahu vareqata nkyiara tigata, Mwihua variqi
vigqata kyugema kye Karaisira qua riemwadita
Vi varivage tire mwiaqaatai mw1huaq1 nronra
kyaiga mpo kyaiga mpo kyaiga gio varaanan-
rave, tita.

16 Nkye kepukyagama kye Karaisira qua
riemwadi vivage qioma tire nkyli mwini kyeta
Karaisira qua timwa nyinrenra mpo mwatani
quananra. Tire mwitaa higata mpovanto nraante
Karaisira kyaiqa varaaninranra hia tire teta

mwahuta tigata mwi kyaigara tirema varauro

giananra. Hiama mwitaa tiqata unra giananra.
17 Kotira mpukuqi mwitaama tiro:

Vaisivanto nai kyaiqara rieqaro

nai mwahuta giankyorave.

Mwi vaisiva Kotiva mpo kyaiqa mpo kyaiqa

varaaninranra rieqaro Kotira nraahu

mwahgtzal4t)imwa mwataarive, tura. (Ieremaiaa
18 Vaisivanto nanrianra tigaro, Ni kyaiqavanto

kyuqge kyaiqave, tiraro mwia quavanto qumina

quama vahiananro. Kotiva vaisi mpora tiqgaro, I

kyaigavanto kyugema iho, tirera, mwia kyaiqa-

vanto kyuqe kyaigama vahiananro.

11

Unra qua mwaanra tihua qua riemwagqi vivo-
rave tura
1 Nkye ni qati kyaivage nte patagia ntena
mwahuta qiari. Nkye qati kyaivaqge nte mwaa
quara qiari. 2 Kotiva vaisi mpora uaqia hi
aanranragaa quankyo tiro, mwiaqgaa ntaqikyin-
tema kye ntevata nkyiqga ntaqikyiqina vi varura.
Mwanraata kyuqema Kkye varira goraisi ntumwu
mwintema kye nte nkyi qoraisi kuaiku nyitaura.
Nte nkyi sitagina uro Karaisiva hinani kyaaninra.
3 Nte nkyi Karaisiraqaa ntumwu tarera hiariro
mpovanto nkyi uaqiama nyataankyora. Haaru
garuravanto qutaa qua votima kyero unra tuvaro
Ipiva mwia quara qutaa quave tuntema kyeta,
nkyevata vaisi mpo quara qutaa quave timwa
kyeta tuqasaa vita hia Karaisira qua riemwagita
vivora. Nte mwianrama aatu hina.

4 Tire nkyi timwa nyiqata Karaisira okyarara
ntapihi kye timwa nyunrata nkye variavaro vaisi
mpovanto nri ntero api qua tigaro, Karaisira
okyara mwitaamama vaiho, tihata nkye mwia
qua rie variara. Tire Karaisira mwakyaakya
nkyi timwa nyunrata nkye Kotira mwanraqura
varaavaro mwiaqaatairo vaisi mpovanto nri
ntero api mwakyaakya tigaro Kotira mwan-
raqurara api qua nkyi timwa nyihata nkye mwia
qua rie variara. Nkye mwi vaisirara tigata, Mwia
gati kyaivaro qiarive, timwa kyeta mwia qua rie
variara.

> Nkye vaisi mwinramwuhuara tigata, Kotiva
nronraqama kyaihata vuni variahuave, ti vari-

ara. Mwi vaisihua hia nritare tiri vuni vari-
ahuama.

6 Qutaa ni novanto muaanra ntaihana hia
kyugema kyena qua nkyi timwa nyi varura.
Mwianra nte hiama nronragama kye riaaninra.
Nte Kotira qua okyara ntapihi paahima kye ri-
auvara tina, nte nkyi mwakyaakya timwa nyi
varura. Mwiagaataina mpo enta mpo enta
ntapihi kyena qutaa qua nkyi timwa nyi varura.

7 Nte Kotira qua kyuqe mwakyaakya nkyi
timwa nyigana hia nkyiara kyoqaa mpivaqge
nkyi timwa nyiankye giavara. Mwi entara nkyi
nyutuvanto virito vahiarive tina, ntena nutu
vara mwataniqa hiavara. Nte mwitaa hiavara
mwianra nkye tigata, Nivanto uaqia hi kyaiqgara
utihove, tivara? Hiama (io mwitaa tivara.

8 Mwi entara nkyiqi kyaiqa vareqana hia
nte nkyiara munima mpiate tiraitina variavata
Kotira nraakye gora mpo mwatani varuhua ni

kyaahaqa hiqata kyoqaa ni mpi varuvana nte
mpuara vaisi nraantantamwa kye mwihua mu-

nima varena nte nkyiqi Kotira kyaiqa varaqina
quavara.

9 Mwi entara nkyivata variqi quavaro ni mu-
nima taiga vuvana hia nte nkyiara ni kyaa-
haqa hiate tiraitina variavata ni nramwunaahua
Masentoniaasai nrumu mwi inraikyara mwi in-
raikyara hia vataava inraikyara kyaahaqgama

matovana variavara. Haaru mwitaa hiavantema
kye nraakiaravata nkyi muaanra nyiankyo tina

hia nte nkyiara ni kyaahaqa hiate gianinra.

10 Nte Karaisira qutaa qua ti varuva kyauqu
nriqiqaa vateqana qutaa quama tina, Nte ntena
mwahuta tigana nte hia nkyiqgitaina munima
varauvavema, tuqo. Hiama gio mpovanto nkyi
mwata Akaiaani variva ni quara unra quave
giananrove, tuqgo.

11 Nte nanragamave mwitaa tina? NKkyiara
hia ni mutukya vaihanave nte mwitaa tina?
Qagao, Kotiva ntapihi kyaiharo ni mutukyavanto
nkyiara vaihana varura.

12 Mpo vaisinramwuvanto unra tita tigata, Ko-
tiva tiri nronragama kyaihata mwia kyaiqa vare
varuro, giahua, mwihua nraakye qora sugaa
varigata nkyiari nyutu tuaaherarerata mwihua
tire vuna aanranra kuaa mwiaqaa quare titama
puaahi varita. Mwi aanrava vahiankyo tina, nte
nkyiqitaina hia munima vararaitina, qati variqi
virera. Nte mwitaa hiarita mwihua hia qgio tigata,
Tire Porura nraantantamwa kye nkyiqgitai mu-
nima vareqata Kotira kyaiqa vare varuro, tivara.

13 Hia Karaisiva mwi vaisihua nronragama
kyero ni kyaiqga varaate tihua variqata mwihua
nkyiariara unra qua tiqgata, Karaisiva tiri nron-
raqama kyaihuave, tiqata kumwaanrigama kye-
gata mwia kyaiqa varaqi vi variara.

14 Hia nte mwihua kyaiqara nrihanrama vina
nronraqama kye riaaninra. Saataanivavata
mwaaquvanto variqaro kumwaanrigama Kkye-
garo nyaamwunyaava kyugema kyero itero ntu-
vaahe varira virininiqama kyero nrohi varira.

15 Mwi vaisihua mwia kyaiqa vaisi vari-
ahuara tita, mwihua Saataaninra nraantanteta
kumwaanrigama kyeqata avuqavu nrohi varia
vaisihua nraantantamwa Kkyeta nrohi variara.
Mwihua nkyiari api kyaiqagaara nkyiari kyoqaa
varaivaqge huvigaravema gianinra.

Poruva nronraqama viro Kotira kyaiqa vare
varuvata mwia qoraqamaqita vurara tura

16 Nte nkyi timwa nyu quara qaiqaavata nkyi
timwa nyinrenra. Hia mpovanto nianra mwan-
runrunraqga hivave qiari. Nianra mwanrunrun-
raqa hivave tivera, kyaivage nte mwitaa hiariva-
vata varigqana ntena nrutu pataqgia tuaaheraari.
17 Nte ntena nutu tuaahereqana hia Karaisiva
tintema kyenavauma tina. Nte hia vu nraato
vataava varigana mwitaa gianinra.

18 Airi vaisivanto mwatanyaa qua okyara
rieqata nkyiari kyaiqara nkyiari mwahuta ti vari-
arara tina, ntevata mwihua nrantantarera.

19 Qio qutaama nkyi su nyaato kyuge su nyaato
vahirara tita, gioma nkye kyaivata hia kyuqe su
nyaato vahiarihua nkyi qua timwa nyivara.

20 Qikye, nte taqaugata vaisi mponramwu-
vanto qovarama vita nkyi api ntavaaqgavu kyeta,
nkyl munimavata kyoqaavata vara kye nramwa
kyeta, nkyi vireraarorama nyateta, nkyi pupo-
haira utu nyateta, nkyi siri ntuteqa kyeta, mwi-
hua qovarama vita mwitaa hi variavata nkye
mwihuara tiqata, Qati kyaivata variate, gqiarave.
Nkye mwi vaisihuara, Hia mwitaa hiate, qiataara
vaihata nkye mwihuara, Qati kyaivata variate,
qiara.

21 Qikye, tire ugqenraunra vaisihua variqatave
mwi vaisihua nkyi qorama nyataantema kye tire-
vata hia nkyi qorama nyatauro?

Vaisi mponramwuvanto nkyiari mwahuta
tigata nkyiari nyutu tuaahere variara. Kyai
ntevata hia aatu hiraitina, mwihua giantema kye
giankye. Nte mwitaa tiqana hia vu nraato vahi
vaisiva tintema Kkye tirera.

22 Mwi vaisihua nkyiari mwahuta tiqata, Tire
teta haivagahua qua Hivuru qua ti varurahuave,
ti variarave. Qio ntevata Hivuru qua ti varuvave.

Mwihua tigata tire Isarerivantove, ti vari-
arave. Qio ntevata mwaa kuaa mwi okyar-
avama varuqo. Mwihua tiqata, Tire Evarahaa-
munraqaatai qovara hurahuave, ti variarave.
Qio ntevata mwaa mwiaqaataina qovara huvave.

23Mwihua tiqata, Tire Karaisira kyaiqa vaisima
varuro, ti variara. Nte mwitaa tigana ueraqa hi
vaisiva qua tintema kyenama ti varina.

Mwihua tire Karaisira kyaiga vaisima varuro,
ti variara. Qio nte mwihuavata nraatara kye-
nama Karaisira kyaiqga vaisi varuqo. Nte mwi-

hua mpoqiavata nraatara kyena Karaisira kyaiqa
vare varura. ' _
Nte mwihua nraatara kye qaiqaavata qaiqaa-

vata Karaisira kyaiqa vare varugata mwia kyaara
ni karavuqi kyaavana variqi vura.

Nte mwihua nraatara kye qaiqaavata qaigaa-
vata ni kyaamwuqo ntuqutu kye vataara. Airi

enta nte qutu quari entava qaumato vaihana
varura. o _ _
24 Nte Karaisira kyaiqa vare varuqata mwia

kyaara reti kyaantaqo 39 nani ni mogaqa
uaqiama kye ntuqutuara. Iutaa vaisivanto
kyauquru nani ni mwitaama kyeqa ntuqutuara.

25 Nte Karaisira kyaiqa vare varuqata mwia

kyaara Romenivanto ni retigo ntuqutu kye
vataara. o
Mpo enta mpo mwatanaahua ni oriqo ntuqutu

kye kyovana ntumwa quavara.

Nte taarampo nani nramanrigaa sipiqi qua-
varo sipivanto nramanriqi vigetora.

Mpo enta sipivanto nramanriqaa ntuvuraa vu-
vana nramanri mwutu sata kuaa ihera kuaa enta
variavara.

26 Nte Karaisira kyaiqa vareqana nyianrani
vi variavaro humwunra nramanrivanto ni vara
kyeqaro ntuhiqau kyakya hura. Mpuara vaisi-
vanto ni rirerata uti varura. Nina mwatanaa
Iutaavanto ni rirerata uti varura.

Mpo mwatanaavanto ni rirera uti varura. Nte
mwatukya nronraqi nrohi variavata ni rirera uti
varura.

Nte qumina mwata sata aanragaa vi variavaro
ni taiga kyarera uti varura.

Nte kyaareraqaa vi variavaro ni taiqa kyarera
uti varura.



2 Korinti 11:27 x1vii 2 Korinti 11:32

Vaisi mponramwuvanto unra tiqata, Tire i
gata vakyaahuave, tuhua ni rirerata uti varura.

Nte mwitaa mwitaamaqi viqana Karaisira kyaiqa
vare varura.

27 Nte Karaisira kyaiqa togqaamwu tu
kyena varaqi vigana entaqivata airi enta hia
vaitaraitina, Karaisira kyaiqa varagina quavara.
Airi enta hia kyaravata nramanrivata nraavaro

ni nraataa huvana variavara. Nte airi enta hia
tuavaaqa vahuvana qati variavaro ni toga tu

kyeqaro vatora.

28 Hia mwi inraikyava mwi inraikyava nraahu
ni muaanra mpi varira. Mpo enta mpo enta
Karaisira nraakye qora mpoqi mpoqi variahua
nte mwihuaqaa ntaqgikyianinranra nronragama
kye riemwaqi vi varuqaro mwi muaanravavata
niqaa vaihana varura.

29 Mwihuagqitairo vaisi mpovanto tigaro, Nte
hiama kepukyagama kyena Kotira aanraqaa
quaninrave, tirera, nte mwianra po giariro ni
mutukyavanto uaqgia hiragena varianinra. Mpo-
vanto Kotira aanraqaatairo tumu ntiro qora
kyaiga varairera, mwianravata riaariro ni mu-
tukyavanto uaqia hiraqe varianinra.

30 Nte ntena mwahuta giari aanrava nraahu
vahirera, nte ntena hia kepukya vaihana varura
mwianra nraahu rieqana nte ntena mwahuta
gianinra. 31 Kotiva tiri vunyaa vaisi Iesusi
Karaisira qova varirama. Nte Kotira nrutu
nraahu ekyaa enta tuaaheraqi virerama. Kotiva
rie varihana hia nte nkyi unravauma tina.

32 (Nte ugenrau vaisira ni okyara riaate
tina, nte mwaa quara nkyi timwa nyinrenra.)

Haaru nte Ntamasikaasini mwatukya nronraqi
variavaro Aretaasiva vunyaa vaisivanto
varuvaro mwia Kkyaiga vaisi nronra mpovanto
mwatukya mwiaqaa ntaqikyl variqaro nianra
mwia ntavaaqavugita uro karavuqi Kkyaate
timwa Kyero vaisi mponramwu sitovata uro

vasaamwunra (esagaa variqata nianra tage
varura.

33 Tage varuvata vaisi mponramwuvanto ni
kyaahaqga hiqata tua nronra ntutantu toraqi
ntumwa kye vateta vasaamwunra ntukoraato-
nataita kyaantaqa sutu kyeta mwaaqani mwaati
kyovana mwiaqaataina ntugqema kyena quavara.

12

Kotiva Porura nraamwuto inraikyarara tura

1 Nte ntena mwahuta qiariva hiama ni
kyaahaqa hiananro. Vaisi mponramwuvanto
unra qua mwaanra nKkyi timwa nyiqatama
nkyiari mwahuta ti variarara rieqana, nte
ntena mwahuta giari aanrava nraahuma vahiro.
Qio kyai nte ntena mwahuta timwaqi vigana
nronravanto ruvaatakyaa qua mpo qovarama
kyaihana tagqaurara nkyi timwa nyianri.

2 Haaru nte Karaisira nraaqiara variavaro Ko-
tiva ni pitaqiro verara nyaamwuni uro kyora. Ni
manraquha nraahu pitaqi uro kyorave iho, ni
mamanta rirante pitaqiro uro kyorave iho, hia
nte mwia ntapihuqo. Kotiva nraahuma mwia
ntapihiro. Mwi entaraqaatai variqi vuqaro 14
ihima nritarero.

3 Kotiva ni pitaqiro uro nai mwatukya kyuger-
aqi kyovana tagqaavara. Mwi entara ni man-
raquravanto nraahuve, ni mamantavantovatave,
vura nte hia mwia ntapihuqo. Kotiva nraahuma
mwia ntapihiro.

4 Ni pitaqiro uro nai mwatukya kyuqeraqi ky-
ovana mwiqi variqana hia gio nkyi timwa nyiani
quara riaavara. Hiama qio teta vaisi quagqitai
mwi quara nkyi timwa nyianinra.

5 Nte mwini varigqana mwi inraikyara mwi
inraikyara taqaurara rieqana gio ntena mwahuta
giataa ihanavata hia nte mwitaa hirera. Nte
ugenrau vaisiva varura mwianra rieqana ntena
nutu tuaaherarera.

6 Nte nyaamwuni variqana taqau inraikyarara
rieqana ntena mwahuta qiankyera, hia nte
vu nraato apiqa hi vaisihua qiante qianinra.
Nte qutaa gianinra. Qio hia nte nyaamwuni
variqana taqau inraikyarara rieqana ntena
mwahuta timwaqi virera. Nte mwitaa giariro
vaisi mpovanto nianra qikye mwiva nronra
vaisivanto variho giankyora. NKkye ni kyaiqa
tageta nte qua ti varura rieta gioma ni okyara
ntapihi kye tagevara.

Viaruaava rintema kyero Porura ri varurara
tura

7 Kotiva ni pitaqiro uro nyaamwuni kyovana
nte kyuqge inraikya mpo inraikya mpo inraikya
taqaavarora tiro, Kotiva nianra tigaro, Poruva
nai tiqaro, Nte nronra vaisi varuqo giankyorave,
tiro. Mwitaa timwa kyero Kotiva ni mamantaqa
nriqa vu inraikyara vatora. Mwi inraikyava

viaruaava rintema kyero ni mamanta ri var-
ihana varura. Saataaniva mwi inraikyaraqo
ni vagiama mate varihana varuvara tina, nte
nyaamwuni tagau inraikyarara ntena mwahuta
timwaqina quankyora.

8 Nte tiri vunyaa vaisiara taarampo nani po
tigana mwi inraikyara qatinani vara kyairaqe
gio variankye tuqaro ° mwiva qaqao tiro, E
mwi muaanranra varadi vi varirage nte gioma i
kyugemagina quaninrave. E ugenrenra vaisiva
varigira virage nte gioma i kepukya mwigina
quaninrave, tiro. Mwiva mwitaa tihana nte nriga
vi inraikyara varaqi vigana ugenrau vaisiva
variqi quaninra mwianra rieqana qamwategana
variqi virera. Nte mwitaamaqi vi varugaro
Karaisiva ni kepukyagama mate varihana variqi
Vi varura.

10 Nte Karaisirara rieqana nte ugenrau vaisiva
varianinranra hiama nronragama Kkye riena.
Mpohua nianra qora qua tirave, nte mwukyaari
tuqina quaninrave, ni uaqiama mataivaqe variqi
quaninrave, muaanra varaqi quaninrave, nte
Karaisirara rieqana hia mwi inraikyara mwi in-
raikyarara nronragqama kye riemwagqina virera.
Nte ugenraanri vaisiva variariro Karaisiva ni
kepukyagamagiro vivarirage variqina quaninra.

Poruva Korintiqinaahuara nronraqama kyero
riora

11 Nte ntena mwahuta tiganama nte hia vu
nraato vahi vaisiva tintema kyenama ti varina.
Nte nkyiara rieqanama ntena mwahuta ti varina.
Nkye ni kyaiqara kyuqe kyaiqave giataara hia

mwitaa qiavo. NKye nianra qumina vaisivan-
toma variho tivera, mwaa quara riaata. Nkye
vaisi mponramwuanra tiqata, Karaisiva nron-
raqama kyai vaisihuave, qiahua nte mwihua
kyaiga nraatara kye varuvave.

12 Karaisiva qutaagama kyero ni nronraqama
kyaihana nte qutaagama kyena mwia kyaiqa
vaisima varuqo. Nte nkyi utagaa varigana hia
qoriri hiraitina, mpo kyaiqa mpo kyaiqa nronra
kyaiqgave, hia taqaa kyaiqarave, vare variavata
nkye ni kyaiqa tageta mwiaqaa nianra qutaama
Kotiva mwia nronraqama kyero titaiho timwa
kyeta ni okyara ntapihi kye tagaataara.

13 Nte Karaisira nraakye qora mpo nani vari-
ahuaqaa kyugema kye ntaqikyigana nkyiqaa
nraahuve hia kyugema kye ntaqikyi varuqo?
Qagao, nte mwihuagaavata nkyigaavata kuaa
garama kyena ntaqikyi varuqo. Nte mwitaa
higanavata kuaa inraikyaqo mpohua ntaqikyu-
ravata nraatara kye nkyiqa ntaqikyura. NKkyi
muaanra nyiankyo tina, nte nkyiara hiama kyar-
ave, mpo inraikyave, mpiate tina. Hia nte mwitaa
tiraitina, nkyiqa qati ntaqikyiqina vi varura. Po,
nkyivata muaanra nyiataara hia nkyi muaanra
nyunrave.

14 Nte nkyi taara nani uro taqaura. Nte ter-
ataarama kye qaigaa nkyi uro tagarera utuqo.
Hia nte nkyi muaanra nyinrenrana uro nkyi
taqareravauma iho. Hia ni nkyi muniman-
rave, ontarave, mwutukya ntihana nte nkyi
vaisiara mwutukya ntihana uro nkyi taqar-
era. Hia nraaqiara patavanto nkyiari nyohua
sohuaqaa ntaqikyi variara. @ Nyohua sohua

nkyiari nraaqiaraqaa ntaqakyi variara. Nkye ni
nraagiara votima kyetama variavo.

15 Nte nkyi kyaahaqa hirerana qamwateqana
ntena kepukya taiqa kye ntena mwamwantaqaa
nriga vi inraikyara varaqina virera. Ni mutukya-
vanto nkyiara uromwi mpoqiavatama vahiro.
Nkyi mwutukyavanto nianra nataamave vahiro?
Nkyi mwutukyavanto nianra mwatumwi pataqi-
ave vahiro?

16 Nte hia nkyi muaanra nyianinranra tura
mwianra nkye qutaave nraahuma tivara. Nkye
mpo hiahua nianra tigata, Poruva kumwaanri
utu kyeqaro tire huna inraikyara vare variho,
giara.

17 Nanragamave nte mwitaa hianinrave?
Nte vaisi mponramwu sitaugata nkye hianani
quahua nkyiqitai mpo inraikya varetave hiavo?
Qaqao, mwihua hia mwitaa hiara.

18 Nte Taitaasirara po tigana nkyiara mwi-
hua hianani quante timwa kyena mwiavata
Karaisira nraagiara mponramwu sitaugata mwi-
hua Taitaasiravatama kyeta quarama. Taitaasiva
uro nkyi unra utu kyero mpo inraikya varairave

iho? Hia mwiva mwitaa hirave. Ntevata Taitaa-
sivavata kuaa kyaiqa mwia nraahu vare varu-

rahua. Tiretana hia unra utu kyeqata mpohuani
vare varunanra.

19 Hia tire mwaa quara tigqata nkyi suqaa
varigata teta qua ntapihi kye taiga kyaare
titavauma tita. NI nramwunaa tuaavo, tire
Karaisira nraaqgiara variqata Kotira vuqaa
variqatama ti varita. Tire nkyi kyaahaqa hiare

tita, mpo kyaiga mpo kyaiqga vare varurahuama
varita.

20 Nte mpo inraikyara aatu higanama va-
rina. Nkye mwitaama varia nraakye qorahua
varivaravema ti varina. Nte nkye hinani uro
ntena taqaarita hia mwitaama vari nraakye qo-
rahua varivora. Nkyevata nianra mwitaama vari
vaisiva variananrove tihua variavana nte nkye
hinani uro ntaarita nkye nianra hia mwitaama
vari vaisiva variho tivorave. Mwianra aatu
higanama varuqo.

Nte nkye hinani uro ntena api okyara, mpo
okyara mpo okyara taqaankyora. Inronra hi
okyararave, kyarunti vari okyararave, raraqga tai
okyararave, tukyama vita hia kuaaqi vari ok-
yararave, uaqia hi quara ti vari okyararave, mpo-
huara mwoqganyaa qua ti okyararave, nte nron-
ravanto varuqo ti vari okyararave, nanrianra
nanrianra mpo qua tigata hia kuaa qua ti vari
okyararave, nte ekyaa mwi okyarara mwi ok-
yarara nkye hinani uro ntena taqaankyora. Mwi
inraikyara taqaaninranra aatu hiqana varura.

21 Nte uro ntena taqaarita nkye api qaraqita
nrohi varigata uaqia hi kyaigara mpo kyaiqa
mpo kyaiga utuqi vira hia qaqira kyaraitita
varivera, mwia kyaara Kotiva kyaurira inraikya
ni mpiraqe nkyiara nronragama kyena ntataan-
inra. Nte mwi okyarara taqaankyora.

13

Poruva qua taiqa kyarera hiro tiqaro, Rau-
riqata variate, tura

1 Nte taara nani nkyi uro tagqauva qaiqaa uro
nkyi tagarera. Kotira mpukuqi mwaa quava
mwitaama tiro:

Vaisi taaratanave, taarampotanavantove,

nkyiari suqo taqaivaro

vaisi mpovanto qora kyaiqa utu kyairera,

nkye mwi vaisinramwuhua quara qutaave
tigatama

mwi vaisiraqaa qua vatevarave, tura. (Lo 19:15)

2 Nte taara nani nkyi taqarera quava en-
taraqaa nkyi kyapata varigana qora kyaiga uti
nraakye gorahuaravata, ekyaa hini mwihuara-
vata, kepukyagama kyena gao tigana qua timwa
nyiavara. Nte mate nylanrani varigana gaigaa
mwi quara tirera. ~Nte qaiqaa nkye hinani
quariva haaru qora kyaiqa vare varia nraakye
qgorahuavata, kyaatavantovata, qora kyaiqa vare
variahua hia nte mwihua ntauhaaninra.

3 Nkye nianra tigata, Qutaave Karaisiva mwia
nroqitairo ti variho, hiave mwia nroqitairo ti
variho? tigata ni mwataarama kye tagarera uti
variarara tina, nte uro ntena qora kyaiqa uti

variahua hiama ntauhaaninra. Nte uro ntena
mwitaa hiarita ni okyara ntapihi kyeta tagevara.

Karaisiva hia ugenrai vaisiva varigaro nai ok-
yara nkyi nyaamwute variho. Karaisiva kepukya
vaisivanto varigaro nkyi nyaamwute variho.

4 Haaru mwiva ugenro vaisiva varuvata
mwia kyatariqaa rukye hiritovaro Kotiva mwia
kepukyagama kyovaro mwaa entara mwiva
qaiqaa qati siviro kepukyavanto gati varigiro
vi varira. Karaisiva haaru ugenro vaisiva
varuntema Kkye mate tirevata ugenraunra

vaisihua varita. Kotiva tirivata kepukya timwiqi
vi variraqe tire Karaisiravata kuaaqi variqi
vigata nkyini kyaiqa varaqi virera.

5 Qutaa nkye Karaisira qua riemwagqi quarave?
Nkye nkyeta tukyama kye taqaate. NKkye qiove
tigata, Iesusi Karaisiva tiri utaqi variho, tivara?
Nkye hia gqio mwitaa tivera, nkye hia Karaisira
qua riaahuama varivara.

6 Nkye tiri tukyama kye tiriara nanra quave
tivara? Nkye tiriara tiqata, Tire mwihua tukyama
kye taqaurata mwihua ntapihi kye variavo,
tivera, tire nkyi quara giovema qiananra.

7Nte Kotirara aakyara nteqana mwitaama tina,
Kotio, mwihua kyaahaqga hirata mwihua hia mpo
inraikya apiqa hiraitita, ntapihi kyeta variate,
tuqo. Nte ntena kyaiqa gioqama kye varaaninra
mwianra hia nte nronragama kye riauqo. Nte
nkye Kotira vuqaa ntapihi kye varira mwianra
nte nronragama kye riauqo. 8 Tire hiama qio
qutaa qua vara mwatumwiqga hiananra. Tire
mwi quara kyaahaqamagita virera.

9 Nkye kepukya nraakye qora varigi quate
tita, tire qioma hia kepukyaqa hiara vaisihua
variqi quananra. Tire nkyiara kepukyagama vita
qutaagama kye Kotira nraakye qora variate tita,
Kotirara aakyara nte varunanra.

10 Nte vaini quariva nkyi uro inronra hiankyo
tinama, nyianrani varigana qara nraahu vara
kyena. Kotiva ni nronragama kyaihana nte nky-
iqa ntaqikyi varuvama varina. Kotiva hia nianra
nkyl uaqiama nyataarive tiravauma. Mwiva
nianra nkyi kepukyagama nyataarive tiro, ni

nronraqama kyaihana nte nkyiqa ntaqikyiqina vi
varura.
Qua mwanteqaro tura

11 Ni kata pakyaa tuaavo, ni qua qio taigero.
Nkye Kotira vuqaa ntapihi kye variqi virara
kepukyagqamagita quata. Nte tu quara riemwaqi
quata. Kuaa qua nraahu timwaqi quata. NKyi
mwutukyaqitairo qihaakya hi varirata variqi
quata. Nkye mwitaamagqi vivaro Kotiva nkyiara
mwutukya mpoqiavata vaiharo nkyi mwutukya
gihaakyama nyate variva, mwivama nkyivata
variqiro quananro.

12 Nkye Kotira nraakye qora variqatara tita,
nkye kyugema kye nai qua mwante nai qua
mwante higata variata.

13 Kotira nraakye qora mwaini variahua
nkyiara rieqata nkyi qua mwantauroma tita.

14 Qio varivaro tiri vunyaa vaisivanto Iesusi
Karaisiva nkyi kyugemaqiro viraro Kotiva
nkyiara mwutukya vahiariva vahiqiro viraro
mwia mwanraquravanto nkyivata variqiro
quari.

